
    Azərbaycan cüdoçusu Hidayət Heydər -
ovun “Paris-2024” XXXIII Yay Olimpiya
Oyunlarında qızıl medal qazanması ilə belə
demək mümkünsə, ümummilli qürur və se-
vincə boğulduq. 73 kiloqram çəki dərəcə-
sində mübarizə aparan idmançımız həlledi-
ci qarşılaşmada fransalı Con Benjamin
Qaba ilə üz-üzə gəldi. Rəqibinə qızıl xal
bölümündə ipponla qalib gələn cüdoçumuz
olimpiya çempionu adını qazandı və “Pa-
ris-2024”də millimizin aktivinə ilk medalı
yazdırdı.
    Milli qürurumuz Hidayət bunu çox gözəl
bacardı. Olimpiya çempionumuza bir neçə
dəqiqə bəs etdi ki, ev sahibi qismində döşə-
yə çıxan fransalı idmançının kürəyini yerə
vursun. Baxmayaraq ki, arena fransız azar-
keşlərlə dolu idi, Hidayət ruhən və qəlbən
oyuna köklənə bildi. Çünki arenadan uzaq-

da milyonlar onun arxasında idi. Hi-
dayət oyundan sonra verdiyi müsa-
hibədə də qeyd etmişdi ki, final
görüşünə qədər keçirilən qarşılaş-
malardan sonra Azərbaycan xalqı-
nın sosial mediadakı böyük dəstəyini
hiss etmiş və bu ona əlavə motivasiya
vermişdi. 
    Görüşün ən diqqətçəkən mə-
qamı isə olimpiya çempio-
numuzun hörmət əlamə-
ti olaraq rəqibini əl uza-
daraq döşəkdən qaldır-
ması və onu alnın-
dan öpməsi idi.
Oğulsan, Hidayət!
Özü də əsl Azərbay-
can oğlu! Yalnız əsl
Qalib olan məğluba

əl uzatmağı bacarır. Bu örnək davra-
nışınla bir daha azərbaycanlı ruhunu,
azərbaycanlı mədəniyyətini, böyük-
lüyünü ortaya qoydun, xalqımızın
qürur yerinə çevrildin. Olimpiya

oyunlarının açılışı zama-
nı ev sahibi fransızların
Azərbaycan dövlətinə
qarşı növbəti siyasi

təxribata əl atması-
na, ermənilərə
açıq dəstək nü-

mayiş etdir-
məsinə bax-
mayaraq,
sən əsl id-

mançı ritorikası nümayiş etdir-
din, idmanın tələb etdiyi mə-
dəniyyət və etika çərçivəsin-
dən kənara çıxmadın. 

    Qələbədən sonra göz yaşlarına boğu-
lan ailən qədər sevinirik, Hidayət! Bu
Zəfər sənə ananın südü kimi halaldır.
Azərbaycan Bayrağını Parisdə ən yük-
sək zirvəyə qaldırdığın, himnimizi fran-
sızlara dinlətdiyin üçün sənə minnətda-
rıq. Parlaq Qələbədən sonra ali səviyyə-
də təbrik olunmağın isə onu göstərir ki,
ölkə Prezidenti daim idmançıların ya-
nındadır. Bu uğuru Naxçıvan idman
məktəbinin yetirməsi – güləşçi Hacı
Əliyev və başqa idmançılarımızdan da
gözləyirik.
    Artıq Hidayət Heydərov Bakıdadır. Sağ
ol, “qızıl oğul”.

Muxtar RZAZADƏ

    İyulun 29-da Azərbaycan Respublikası-
nın Prezidenti İlham Əliyev və birinci xa-
nım Mehriban Əliyeva “Paris-2024”
XXXIII Yay Olimpiya Oyunlarında parlaq
qələbə ilə olimpiya çempionu adını qaza-
nan cüdoçu Hidayət Heydərova zəng
ediblər.
    Dövlətimizin başçısı və birinci xanım
olimpiadanın cüdo yarışlarında parlaq qə-
ləbə qazanması münasibətilə Hidayət
Heydərova təbriklərini çatdırıb, ona gələ-
cək idman fəaliyyətində yeni qələbələr
arzulayıblar.

    Hidayət Heydərov telefon zənginə və
səmi mi təbriklərə görə dövlətimizin başçı-
sına və birinci xanıma təşəkkürünü bildirib,
Olimpiadada Azərbaycan Respublikasının
Dövlət Bayrağını ucaltmaqdan və Dövlət
Himnimizin səsləndirilməsindən qürur duy-
duğunu vurğulayıb. O, yeni uğurlar əldə et-
mək üçün bundan sonra da səylə fəaliyyət
göstərəcəyini deyib.

Prezident İlham Əliyev və
birinci xanım Mehriban

Əliyeva Hidayət 
Heydərovu təbrik ediblər

Naxçıvanda doğum günü iyul ayında olan 
şəhidlərin xatirəsi anılıb

Naxçıvan Muxtar 
Respublikası Əmək 
və Əhalinin Sosial 

Müdafiəsi Nazirliyinin 
tabeliyində Dövlət Sosial

Müdafiə Fondunun 
“Vətəndaşların qəbulu

otağı” istifadəyə 
verilib

Naxçıvanda Milli Məclisə
seçkilərdə polisin xidməti
fəaliyyətinə həsr olunan 

seminar-müşavirə keçirilib

600-dən yuxarı bal 
toplayan abituriyentlərlə 

görüş 

    Ölkə başçısı cənab  İlham Əliyevin
2023-cü il 5 iyun tarixli Sərəncamı  ilə təs-
diq olunmuş “Naxçıvan Muxtar Respubli-
kasının sosial-iqtisadi inkişafına dair 2023-
2027-ci illər üçün Dövlət Proqramı”nda da
səhiyyənin inkişafı ön planda dayanıb. 
    Naxçıvan Muxtar Respublikası Nazirlər
Kabinetinin mətbuat xidmətindən “Şərq qa-
pısı”na verilən məlumata görə, Dövlət Pro -
qramı çərçivəsində Naxçıvan şəhərində Ailə
Sağlamlıq Mərkəzi inşa ediləcək. Ailə Sağ-
lamlıq mərkəzləri səhiyyə xidmətinin təşki-
lində önəmli yer tutur. Bu məqsədlə ilkin
səhiyyə xidmətini təkmilləşdirmək, operativ
xidmət göstərmək, vaxt itkisini və  ixtisas-
laşdırılmış tibb müəssisələrində sıxlığı ara-
dan qaldırmaq, həmçinin  dövlət tibb müəs-
sisələrinin fəaliyyətinin effektiv təşkili və
idarəolunmasını təmin etmək üçün Naxçı-

van şəhərində Ailə Sağlamlıq Mərkəzinin
tikilməsi nəzərdə tutulub. 
    Məlumat üçün qeyd edək ki,  ilk Ailə
Sağlamlıq Mərkəzinin  Naxçıvan şəhərinin
Babək məhəlləsində inşa edilməsi müəyyən
edilib. Bununla bağlı layihələndirmə sənəd-
ləri artıq yekunlaşmaq üzrədir. Layihələn-
dirmə işləri başa çatdıqdan sonra yaxın
günlərdə tikinti işləri üzrə satınalmanın ke-
çirilməsi planlaşdırılır. 

    Ailə Sağlamlıq Mərkəzinin inşası nəticə-
sində tibbi-profilaktik tədbirlər, eləcə də
ana və uşaqların sağlamlığının mühafizəsi,
tibbi-sanitar maarifləndirmə işinin aparıl-
masından ibarət tibbi yardım xidməti həyata
keçiriləcəkdir. Ailə Sağlamlıq Mərkəzinin
yaradılmasında məqsəd sağlam həyat tərzi-
nin təbliği, əhalinin sağlamlığının qorunma-
sı, ictimai səhiyyə xidmətinin yüksək səviy-
yədə yerinə yetirilməsi, evdə baxım xidmə-
ti, xəstəliklərin erkən aşkarlanması və sa-
kinlərin ailə həkimləri ilə ünsiyyətinin
möhkəmləndirilməsidir. 
    Ailə Sağlamlıq Mərkəzinin tikintisi başa
çatdıqdan sonra vətəndaş yaşadığı ərazidə
yerləşən Ailə Sağlamlıq Mərkəzinə müra-
ciət edərkən müvafiq istiqamətlər üzrə ehti-
yac olduğu təqdirdə daha dərin ixtisaslaş-
mış müayinələrə yönləndiriləcəkdir.

Dövlət Proqramı çərçivəsində Ailə Sağlamlıq Mərkəzi inşa ediləcək

Ailə Sağlamlıq Mərkəzi  səhiyyə xidmətinin təşkilində önəmli yer tutur

    Dahi şəxsiyyəti ilk
dəfə ötən əsrin 90-cı illərinin çətin günlərin-
dən birində Şərur şəhərinin mərkəzində yer-
ləşən Azadlıq meydanındakı mitinqdə gör-
müşdüm. Meydanda minlərlə insan, izdi-
ham var idi. Ulu Öndər qəti addımlarla
meydanın ortasına gəlib kürsüdə öz yerini
tutub hamını salamladığı anda meydana sü-
kut çökdü. Hamı susdu, hər kəsin diqqəti
Ona yönəldi. Dediyi hər cümlə alqışla qarşı-
lanırdı. İnsanların sevincinin həddi-hüdudu
yox idi. Hər kəs onu yaxından görmək, de-
diklərini eşitmək istəyirdi. Dahi rəhbər çıxı-
şını bitirdikdən sonra meydana toplaşan in-
sanlarla, Sədərəkdə gedən şiddətli döyüşlər-
də iştirak etmək istəyənlərlə söhbət etdi. İn-
sanlar Ona böyük ümid bəsləyir və bütün
çətinliklərdən Ulu Öndər Heydər Əliyevin
köməyi ilə çıxacaqlarına inanırdılar. Bu hə-
min vaxtlar idi ki, Naxçıvan bir tərəfdən
xain qonşularımızın hücumlarına məruz qa-
lır, təkbaşına müqavimət göstərir, torpaqla-
rımız igid oğulların şücaəti, canı-qanı baha-
sına qorunurdu. Digər tərəfdən isə qədim
yurdumuzun blokadaya salınması ilə bağlı
yaranmış çox ciddi problemlərlə mübarizə
aparmalı olurdu. Buna, əslində, ölüm-dirim
mübarizəsi də deyə bilərdik. Bütün bunlara
baxmayaraq, qazandığımız müstəqilliyi
itirmə məyə səy göstərir, torpağımızı qoru-
yur, bir addım belə geri çəkilmirdik. Böyük
dövlət xadimi Heydər Əliyevin ətrafında sıx
birləşən muxtar respublika sakinləri gələcə-
yə böyük ümidlə baxır, bütün məsələlərin
öz həllini tapacağına inanırdılar. Naxçıvan
sakinləri ilə bərabər, qazsız, işıqsız, soyuq,
şaxtalı günlərdə çıraq işığında yaşayıb gər-
gin əmək sərf edərək böyük nailiyyətlərin
təməlini atdı yurdumuzun dahi oğlu. 

    Burada müasir Azərbaycanın
   təməli atıldı

Ümummilli Liderimiz Naxçıvanda
Ali Məclisin Sədri vəzifəsində ça-

lışdığı illərdə mühüm siyasi və ideoloji ami-
lə çevrilən tarixi qərarlar qəbul edib. O, gə-
lişi ilə Naxçıvana yeni nəfəs gətirdi, ağır
blokada şəraitində olmasına baxmayaraq,
bu qədim diyarı dirçəltməyə başladı. Təkcə
muxtar respublika üçün deyil, bütün Azər-
baycan üçün həyati əhəmiyyət kəsb edən,
dövlət quruculuğu prosesində mayak rolunu
oynayan qərarların qəbul edilməsinə nail
olundu. Və bunu görən xalqımız ölkədəki
xaos və anarxiyanı aradan qaldırmaq, Azər-
baycan dövlətçiliyini xilas etmək naminə
Ulu Öndərin ölkə rəhbərliyinə gətirilməsini
tələb etməyə başladı. Onun Bakıya qayıdışı
xalqın sevincinə səbəb oldu. 1993-cü ilin
iyununda paytaxta qayıdaraq həmin il okt-
yabrın 3-də keçirilən prezident seçkisində
97,6 faiz seçici fəallığı ilə Ulu Öndər səslə-
rin 98, 8 faizini alaraq Azərbaycan Prezi-
denti seçildi.

    Bir an belə doğma 
    Naxçıvanı unutmurdu

Ümummilli Lider sovetlər dönəmində
belə Naxçıvanı daim diqqət mərkə-

zində saxlayırdı. SSRİ kimi nəhəng dövlətin
rəhbərlərindən biri olan xalqımızın böyük
oğlu Heydər Əliyev Moskvada, necə deyər-
lər, ucu-bucağı görünməyən bir ölkənin

problemlərinin həlli ilə məş-
ğul olsa da, bir an belə doğma Naxçıvanı
unutmayıb. Azərbaycanda ilk dəfə hakimiy-
yətə gəldiyi 1969-cu ilin iyul ayının 14-dən
sonrakı dövrdə ölkəmizin, o cümlədən Nax-
çıvanın inkişafı, gələcəyi ilə bağlı çox mü-
hüm qərarlar qəbul edib. Azərbaycan Res-
publikasının Prezidenti cənab İlham Əliyev
həmin dövrü dəyərləndirərək demişdir:
“Naxçıvanın inkişafı Ulu Öndər Heydər
Əliyevin adı ilə sıx bağlıdır. İlk növbədə,
ona görə ki, Naxçıvan Azərbaycan xalqına
böyük şəxsiyyət Ulu Öndər Heydər Əliyevi
bəxş etmişdir. Ulu Öndər bütün dövrlərdə
Naxçıvana böyük diqqət göstərmişdir.
1970-1980-ci illərin əvvəllərində respubli-
kanın sosial-iqtisadi inkişafı üçün çox bö-
yük işlər görmüşdür. O vaxt Azərbaycanın
hər bir yerində olduğu kimi, Naxçıvanda
da sürətli inkişaf dövrü müşahidə edilirdi.
Ulu Öndərin rəhbərliyi ilə Azərbaycan
1980-ci illərin əvvəllərində sovet məkanın-
da ən qabaqcıl yerlərdə idi, o cümlədən
Naxçıvanda da böyük sosial quruculuq iş-
ləri aparılırdı. Naxçıvanın sənaye poten-
sialı formalaşırdı. Bir sözlə, muxtar res-
publika öz inkişaf dövrünü yaşayırdı”. 
    1969-1982-ci illərdə muxtar respublika-
nın sənaye potensialı üç dəfə yüksəlib. Dahi
şəxsiyyət muxtar respublikada aparılan qu-
ruculuq-abadlıq işlərinin vəziyyəti ilə tanış
olmaq üçün 1969-1982-ci illərdə 4 dəfə qə-
dim diyarda səfərdə olub. İlk səfər 1974-cü
il fevralın 22-də reallaşıb.
    Naxçıvan şəhərindəki Heydər Əliyev
Muzeyində saxlanılan Azərbaycan KP
Naxçıvan Vilayət Komitəsinin büro iclas-
larının protokollarından da aydın olur ki,
daha sonra 1978-ci il oktyabrın 15-də,
1980-ci il mayın 24-də, 1982-ci il oktyab-
rın 2-də reallaşan səfərlərin hər birində
Naxçıvanın gələcəyi üçün mühüm qərarlar
qəbul edilib, gələcək perspektivə hesablan-
mış addımlar atılıb. Həmin illərdə Araz
çayı üzərində iri su anbarı və elektrik stan-
siyası, habelə 16 iri sənaye müəssisəsi tiki-
lib istifadəyə verilib. Bütün bu genişmiq-
yaslı quruculuq tədbirləri hesabına Naxçı-
van Muxtar Respublikasında sənaye məh-
sulunun ümumi həcmi 1985-ci ildə 1970-ci
ilə nisbətən 4,6 dəfə artıb. Həmin dövrdə
dahi rəhbər ermənilərin Naxçıvan iddiala-
rına qarşı ciddi mübarizə aparıb. Təsadüfi
deyil ki, Ulu Öndər 1987-ci ilin noyabr
ayında rəhbər vəzifədən uzaqlaşdırılandan
dərhal sonra Azərbaycanın ağrı-acılarla
dolu dövrü başlayıb, meydanı boş görən
ermənilər çirkin iddialarını daha yüksək
səslə səsləndiriblər. Görkəmli dövlət xadi-
mi Moskvada rahat yaşaya bilərdi. Ancaq
o, sakitliyi və rahatlığı deyil, Vətəninin ta-
leyini düşünürdü. Buna görə də o, Vətənə
qayıtmaq istəyirdi. Naxçıvanlılar da qədim
diyarın yetişdirdiyi böyük dövlət xadimi-
nin gəlişini səbirsizliklə gözləyirdilər.

    Naxçıvanın xilası və inkişafı Ulu Öndər
    Heydər Əliyevin adı ilə sıx bağlıdır

    1993-cü ildə Azərbaycan Prezidenti seçi-
lən Ümummilli Liderimiz ölkə başçısı oldu-
ğu illərdə də Naxçıvan Muxtar Respublika-
sından diqqət və qayğısını əsirgəmədi.
1969-cu ildən başlanan quruculuq və inkişaf

xətti Naxçıvanda fəal, yaradıcı surətdə da-
vam etdirildi. Bu quruculuq və inkişaf kon-
sepsiyası sonrakı illərdə özünü tam doğrul-
daraq bir idarəetmə modeli kimi tarixə düş-
dü. Həmin illərdə qədim diyarda aparılan
kompleks quruculuq işləri ilə yaxından tanış
olmaq, bir sıra sosial, ictimai obyektlərin
açılışında iştirak etmək üçün 4 dəfə Naxçı-
van Muxtar Respublikasına səfər etdi. Bi-
rinci səfər 1996-cı il oktyabrın 29-da, ikin-
cisi 1999-cu il oktyabrın 10-da, digərləri isə
2002-ci ilin iyunun 15-də və həmin il av-
qustun 10-da reallaşdı. Hər bir səfərdə bura-
da görülən işləri yüksək qiymətləndirən
dahi rəhbər 1990-93-cü illərdə burada yaşa-
dığı günləri xatırlayırdı. Son səfərində dedi-
yi “1990-93-cü ildə sizlə bərabər blokada
şəraitində, ağır vəziyyətdə, çətin vəziyyətdə
yaşadığım günlər mənim üçün ən əziz
günlərdir və onları heç vaxt unutmayaca-
ğam” sözləri naxçıvanlıların yaddaşına əbə-
di yazılıb.

    Ürəyi həmişə Naxçıvanla döyünürdü

Dahi şəxsiyyətin qədim diyarın bu
günü və gələcəyi üçün gördüyü ən

böyük işlərdən biri də Naxçıvanın muxta-
riyyətinin qorunub saxlanılması olmuşdur. 
    1995-ci il noyabrın 12-də referendumla
qəbul edilmiş, müəllifi olduğu müstəqil
Azərbaycan Respublikasının ilk Konstitusi-
yası Naxçıvanın muxtariyyət statusunu hü-
quqi cəhətdən möhkəmləndirdi. Ulu Öndər -
in imzaladığı “Naxçıvan Muxtar Respubli-
kasının 75 illik yubileyinin keçirilməsi haq-
qında” 1999-cu il 4 fevral tarixli Fərmanda
Naxçıvanın muxtariyyətini şərtləndirən
başlıca tarixi-coğrafi amillər belə ifadə olu-
nub: “Azərbaycan Xalq Cümhuriyyəti döv-
rünədək sərhədlər alt-üst edilməyə başlan-
dı. İlk olaraq Azərbaycan torpağı Zəngəzur
mahalı Ermənistan SSR-nin tərkibinə qatıl-
dı. Əslində isə ermənilərin planları daha
geniş idi və onların torpaq iddialarının
əsas hədəfi məhz Naxçıvan idi. Onlar Zən-
gəzurun Ermənistana ilhaq edilməsini bu
yolda atılmış mühüm addım hesab edirdi-
lər. Beləliklə də, Naxçıvanı Azərbaycandan
ayıran Azərbaycan torpaqlarının – Zəngə-
zur mahalının Ermənistana verilməsi Nax-
çıvanın muxtariyyət məsələsini zəruri etdi”.
Bu isə məhz Ulu Öndər Heydər Əliyevin
arzularındakı Naxçıvandır. Dahi şəxsiyyə-
tin siyasi xəttinin Prezident cənab İlham
Əliyev tərəfindən uğurla davam etdirilməsi,
Vətən naminə çəkilən gərgin əmək və mi-
silsiz əzmkarlığın nəticəsində Azərbaycan
və onun Naxçıvan Muxtar Respublikası sü-
rətlə inkişaf edir. 

    Naxçıvanın inkişafına 
    əvəzolunmaz töhfə

Ötən illər ərzində zaman bir daha bö-
yük Heydər Əliyevin – o siyasət

dahisinin bütün bəlalardan xilas edərək aya-
ğa qaldırdığı Azərbaycanı əmin əllərə təslim
etdiyini təsdiqlədi. Xalqına arxalanan Mü-
zəffər Sərkərdə dünyaya qüdrətli ordusu,
yenilməz siyasi-diplomatik gücü ilə meydan
oxudu. Ulu Öndərimizin əsasını qoyduğu
siyasətin, nurlu yolun uğurla davam etdiril-
məsi bizə Vətən müharibəsində Böyük Qə-
ləbəni bəxş etdi, Müzəffər Ali Baş Koman-

dan cənab İlham Əliyevin rəhbərliyi altında
rəşadətli Ordumuz düşmənə sarsıdıcı zərbə
vurdu, torpaqlarımızın ərazi bütövlüyü bər-
pa olundu. Azərbaycan Prezidenti Naxçıvan
Muxtar Respublikasının blokadadan azad
edilməsi istiqamətində çox önəmli və tarixi
bir məsələnin həllini təmin edərək 2020-ci
il noyabrın 10-da imzalanmış birgə Bəya-
nata qədim diyarla bağlı xüsusi bir maddə-
ni – 9-cu bəndi salmaqla önümüzdəki illər-
də muxtar respublikanın beynəlxalq nəq-
liyyat dəhlizinə çevrilməsinə şərait yaratdı.
Belə ki, Zəngəzur dəhlizinin açılması ilə
Naxçıvan həm də bizim üçün Avropaya
qapı, Türk dünyası üçün isə ümid bağına
çevriləcək. 
    Bütün bunlar Ali Baş Komandanımızın
dəmir iradə nümayiş etdirməsinin nəticəsi-
dir. Naxçıvan Muxtar Respublikası ölkəmiz
üçün, ümumilikdə, bütün Türk dünyası
üçün çox böyük geostrateji əhəmiyyətə ma-
lik mühüm məkandır. Təsadüfi deyil ki,
Ümummilli Liderimizin düşünülmüş və
uzaqgörən siyasətində də bu amil həmişə
üstün yer tutub, müdrik dövlət xadimi siyasi
fəaliyyətinin ayrı-ayrı dövrlərində həmişə
Naxçıvanın təhlükəsizliyinin möhkəmlən-
məsinə və dayanıqlı inkişafına xüsusi diqqət
və qayğı göstərib. Məhz Ulu Öndərin siya-
səti sayəsində bölgənin inkişafının və sabit-
liyinin davamlılığını təmin etmək üçün re-
gional və beynəlxalq əlaqələr qurulmuş,
sonrakı dövr üçün ölkəmizin bütün region-
ları kimi, Naxçıvanın da sosial-iqtisadi inki-
şafında möhkəm bünövrə formalaşdırılmış-
dır. Yeni eraya qədəm qoyduğumuz dövrdə
Azərbaycan Respublikası Prezidentinin Sə-
rəncamı ilə “Naxçıvan Muxtar Respublika-
sının sosial-iqtisadi inkişafına dair 2023-
2027-ci illər üçün Dövlət Proqramı” təsdiq
olunub. Dövlət Proqramı prioritet istiqamət-
lər üzrə tədbirlərin maliyyələşmə mənbələ-
rini, regionun sosial-iqtisadi inkişafı sahə-
sində əldə olunacaq hədəf göstəricilərini
özündə cəmləşdirir. 
    Bu isə bir daha deməyə əsas verir ki,
Naxçıvan bundan sonra da inkişafı ilə yeni-
yeni zirvələr fəth edəcək.

- Ramiyə ƏKBƏROVA 

yolumuzu işıqlandıran sönməz məşəldir
Mən üç il Naxçıvan-

da yaşamağımı və sizin-

lə, muxtar respublika-

nın əhalisi ilə birlikdə

işləməyimi həyatımın,

deyə bilərəm ki, ən par-

laq, ən şərəfli bir dövrü

hesab edirəm.

Naxçıvan bizim əziz 

diyarımızdır, Heydər 

Əliyevin Vətənidir. Hər 

bir azərbaycanlı üçün 

əziz, doğma diyardır və 

Naxçıvanın inkişafı, 

çiçəklənməsi artıq 

reallıqdır. Bu reallığı 

biz özümüz yaratmışıq. 

Bu gün Ulu Öndərin 

xatirəsinə göstərilən 

ən böyük diqqət məhz 

özünü bax bu inkişafda

təcəssüm etdirir.

Ulu Öndərin arzuladığı Naxçıvan

    İyulun 29-da “Naxçıvan Şəhid Ailələri” İcti-
mai Birliyinin təşkilatçılığı və Naxçıvan Muxtar
Respublikasında Azərbaycan Respublikası Prezi-
dentinin səlahiyyətli nümayəndəliyinin dəstəyi
ilə iyul ayında doğum günü olan şəhidlərin anım
tədbiri keçirilib.
    Dövlət və hökumət rəsmiləri, şəhid ailələri,
qazilər, ictimaiyyət nümayəndələrinin iştirak et-
diyi tədbirdə əvvəlcə Ümummilli Lider Heydər
Əliyevin və şəhidlərin əziz xatirəsi bir dəqiqəlik
sükutla yad edilib, Azərbaycan Respublikasının
Dövlət Himni səsləndirilib. 
    Naxçıvan Televiziyasının doğum günü iyul
ayında olan şəhidlərlə bağlı hazırladığı videoçarx
nümayiş etdirilib, tələbələr videoçarxda adları çə-
kilən 53 şəhidin portretləri ilə səhnəyə çıxıblar.
    Naxçıvan Muxtar Respublikasının Baş naziri
Ceyhun Cəlilov çıxış edərək bildirib ki, bu gün
ölkəmiz ən uğurlu
dövrünü yaşayır. Qa-
rabağda böyük
qurucu luq işləri ge-
dir. Soydaşlarımız
doğma Şuşaya, Laçı-
na, Zəngilana qayı-
dır. Bütün bu uğurları
qəhrəman oğullarımı-
zın şücaəti sayəsində
əldə etmişik. Dövlətimiz və xalqımız onların qəh-
rəmanlıqlarını unutmur, şəhidlərimizin xatirəsini
daim əziz tutur. Dövlət başçımızın tapşırığı ilə öl-
kəmizdə şəhidlərimizin xatirəsinin əbədiləşdiril-
diyi memorial komplekslər tikilir. Muxtar respub-
likanın rayonlarında da şəhidlər memorial abidə
kompleksləri salınacaq. 
    “Dövlətimiz tərəfindən şəhid ailələrinə, müha-
ribə iştirakçılarına hər zaman dəstək göstərilib və
bu dəstək daha da genişləndiriləcək”, – deyən
Ceyhun Cəlilov şəhidlərimizə Allahdan rəhmət,
qazilərimizə sağlam həyat arzulayıb.
    Şəhid baş leytenant Amin Gülməmmədovun
atası, “Naxçıvan Şəhid Ailələri” İctimai Birliyinin
sədri Mayis Gülməmmədov ötən əsrin sonlarında
xalqımızın başına gətirilən bəlalardan, Ermənista-
nın soyqırımı, deportasiya və işğal siyasətinin ağ-
rılı nəticələrindən danışıb. Qeyd edib ki, 2020-ci
ildə növbəti təxribata əl atmağa çalışan düşmən-
dən layiqli qisas alındı. Qəhrəman övladlarımız
odlu-alovlu səngərlərə atılaraq Vətən uğrunda irə-

li, ölümün üzərinə getdi, ölümə qalib gəldi. On-
lar Ali Baş Komandanımızın əmri ilə Azərbay-
canın müstəqilliyi, suverenliyi, gələcəyi və çi-
çəklənməsi uğrunda döyüşdülər. 
“Naxçıvan Muxtar Respublikası Televiziya və
Radio Verilişləri” Qapalı Səhmdar Cəmiyyəti-
nin sədri Sahil Tahirli media ictimaiyyəti adın-
dan şəhidlərimizin xatirəsini anıb. Bildirib ki,
Azərbaycan xalqı tarixboyu qəhrəmanlıqlar
göstərib. Hər bir valideyn üçün əsl fəxarət mən-
bəyidir ki, bu gün böyütdükləri vətənpərvər öv-
ladları ilə xalqımızın qəhrəmanlıq ənənələrini

davam etdirirlər. Bu gün Vətən torpağına kürəyi-
mizi əminliklə söykəyib, onun havasını udub, su-
yunu içiriksə, bu, Naxçıvandan Şuşayadək şərəfli
döyüş yolu keçən şəhidlərimizin xalqımıza böyük
bir hədiyyəsidir. Şəhidlərimiz üçün ən böyük abi-
də onların bizə bəxş etdiyi azad Şuşa, Xankəndi,
Xocalı, Qarabağdır. Xalqımız və dövlətimiz onla-

rın qəhrəmanlıqlarına
böyük dəyər verir, Və-
tən oğullarının bizə
əmanət etdiyi bu torpaq-
larda geniş quruculuq
işləri reallaşdırır.

Sahil Tahirli Mü-
zəffər Ali Baş Koman-
dan, Prezident İlham
Əliyevin rəhbərliyi ilə

Azərbaycanın qazandığı uğurlardan da bəhs
edib. Vurğulayıb ki, dövlət başçımızın Böyük
Qayıdış planına uyğun olaraq 140 min soydaşı-
mız 2026-cı ilədək doğma torpaqlarına qayıda-
caq. Daxili və xarici siyasətdə böyük uğurlar qa-
zanan Azərbaycan ötən dövrdə bir sıra mötəbər
tədbirlərin iştirakçısına və təşkilatçısına çevri-
lib. Bu il isə COP29 kimi qlobal səviyyəli bir
tədbir ölkəmizdə keçiriləcək. Bütün Türk dün-
yasını, Avropa və Asiyanı birləşdirən mühüm
qovşaq olan Zəngəzur dəhlizinin reallaşdırılması
da dövlət başçımızın müəyyənləşdirdiyi əsas
strateji hədəflərdəndir. Bütün bunlar Azərbay-
canda güclü dövlət-xalq-ordu birliyinin təcəssü-
müdür. 
    Tədbirdə “Altay” teatrının aktyorları şəhidləri-
mizin xatirəsinə həsr olunmuş şeir-kompozisiya
təqdim ediblər.
    Sonda tədbir iştirakçıları Naxçıvan Televiziya-
sının təqdim etdiyi “Müzəffər Ali Baş Koman-
dan” filminə baxıblar.

Naxçıvanda doğum günü iyul ayında olan 
şəhidlərin xatirəsi anılıb

    Naxçıvan Muxtar Respublikası Konstitusiyasının 5-ci maddəsinin II hissəsinin 22-ci bəndini
və 30-cu maddəsini rəhbər tutaraq qərara alıram:
    1. Naxçıvan Muxtar Respublikası Dövlət Energetika Xidmətinin rəisi təyin olunanadək
həmin vəzifənin müvəqqəti icrası Naxçıvan Muxtar Respublikası Dövlət Energetika Xidməti
rəisinin müavini Məhərrəm Hüseyn oğlu Abbasova həvalə edilsin. 
    2. Bu Sərəncam imzalandığı gündən qüvvəyə minir. 

Naxçıvan Muxtar Respublikası 
Ali Məclisi sədrinin müavini Anar İBRAHİMOV

    Naxçıvan şəhəri, 30 iyul 2024-cü il

M.H.Abbasova Naxçıvan Muxtar Respublikası Dövlət
Energetika Xidmətinin rəisi vəzifəsinin müvəqqəti icrasının 

həvalə edilməsi haqqında 
Naxçıvan Muxtar Respublikası Ali Məclisi sədrinin

Sərəncamı

    Naxçıvan Muxtar Respublikası Konstitusiyasının 5-ci maddəsinin II hissəsinin 7-ci
bəndini və 30-cu maddəsini rəhbər tutaraq qərara alıram:
    Namiq Nəriman oğlu Paşayev Naxçıvan Muxtar Respublikası Dövlət Energetika
Xidmətinin rəisi vəzifəsindən azad edilsin.

Naxçıvan Muxtar Respublikası 
Ali Məclisi sədrinin müavini Anar İBRAHİMOV

    Naxçıvan şəhəri, 30 iyul 2024-cü il

N.N.Paşayevin Naxçıvan Muxtar Respublikası 
Dövlət Energetika Xidmətinin rəisi vəzifəsindən

azad edilməsi haqqında

Naxçıvan Muxtar Respublikası Ali Məclisi sədrinin

Sərəncamı

    Naxçıvan Muxtar Res-
publikası Əmək və Əhali-
nin Sosial Müdafiəsi
Nazir liyinin tabeliyində
Dövlət Sosial Müdafiə
Fondunda əhaliyə xidmət-
lərin innovativ üsullarla,
“bir pəncərə” və “e-sosi-
al” portalı əsasında, şəffaf
və operativ şəkildə çatdı-
rılması üçün “Vətəndaşla-
rın qəbulu otağı” istifadə-
yə verilib. 
    “Şərq qapısı” xəbər
verir ki, açılış mərasimin-
də Naxçıvan Muxtar Res-
publikasının Baş naziri
Ceyhun Cəlilov iştirak
edib. Naxçıvan Muxtar
Respublikası əmək və
əhalinin sosial müdafiəsi nazirinin
müavini, nazir vəzifələrinin səlahiy-
yətlərini müvəqqəti icra edən Fərid
Bağırzadə Mərkəzləşdirilmiş elek-
tron informasiya sisteminin struktu-
runa daxil olan “Vətəndaşların qə-
bulu” altsistemi və qəbul otağında
yaradılan şərait barədə Naxçıvan
Muxtar Respublikasının Baş naziri
Ceyhun Cəlilova məlumat verib.
Dövlət sosial xidmətləri sahəsində
innovativ yeniliklərin tətbiqi ilə şəf-
faflığın və ədalətliliyin təmin edil-
məsinin, vətəndaş məmnunluğuna
nail olunmasının Prezident cənab
İlham Əliyevin islahatlar proqramı-
nın başlıca xətti olduğunu vurğula-
yıb. O bildirib ki, DSMF-də müasir
iş və xidmət prinsipləri əsasında
yeni “Vətəndaş qəbulu otağı”nın ya-
radılması da bu məqsədə xidmət
edən bir addımdır. Başlıca amil
kimi, burada artıq “bir pəncərə”dən
və “e-sosial” internet portalı vasitə-
silə vətəndaşlarla açıq iş şəraitində
qəbul xidməti yaradılıb.
    Qəbul otağı ilə tanış olan Naxçı-
van Muxtar Respublikasının Baş nazi-
ri Ceyhun Cəlilov Azərbaycan Res-
publikasının Prezidenti cənab İlham
Əliyevin müəyyənləşdirdiyi uğurlu
sosial siaysətin Naxçıvan Muxtar
Respublikasında da yüksələn xətlə
davam və inkişaf etdirilməsinin va-
cibliyini diqqətə çatdırıb. Naxçıvan
Muxtar Respublikasında Azərbaycan
Respublikası Prezidentinin səlahiy-
yətli nümayəndəsi Fuad Nəcəflinin
muxtar respublikada əhalinin sosial
müdafiəsinin gücləndirilməsini daim
diqqətdə saxlamasını qeyd edən Baş

nazir Ceyhun Cəlilov Naxçıvan
Muxtar Respublikası Əmək və Əha-
linin Sosial Müdafiəsi Nazirliyi tərə-
findən əhaliyə göstərilən xidmətlərin
elektronlaşmasının və keyfiyyətinin
yüksəldilməsinin vacibliyini vurğu-
layaraq yaradılan bu cür qəbul otaq-
larının əhəmiyyətini diqqətə çatdırıb.
Dövlət Sosial Müdafiə Fondunun
əməkdaşlarına fəaliyyətlərində uğur-
lar arzulayıb.
    Qeyd edək ki, həftənin iş günləri
ərzində 900-dan 1800-a kimi fəaliyyət
göstərən qəbul otağında, ilk növbə-
də, vətəndaşların elektron növbəliliyi
təmin edilir. Qəbul otağında müra-
ciət edən vətəndaşların rahatlıqları-
nın təmin edilməsi üçün oturacaqlar,
növbə ardıcıllığını əks etdirən moni-
tor və sağlamlıq imkanları məhdud
şəxslərin qəbul zamanı rahat hərə-
kətlərini təmin etmək üçün zəruri
xidmət vasitələri ilə təchiz edilmiş
gözləmə zalı mövcuddur. Həmçinin
müvafiq olaraq qəbul edilən müra-
ciətlərin cavablandırılması üzrə xid-
mət masaları və fərdi qəbul otağı
fəaliyyət göstərir. Eyni zamanda xid-
mət səviyyəsinin ölçülməsi məqsədi-
lə video və səs qeydiyyatı aparılır.
    Qəbula gələn vətəndaşlara əsas
xidmət istiqamətləri – əmək pensi-
yaları, sosial müavinət və təqaüd-
lər, maddi yardım, fərdi uçot və ün-
vanlı sosial yardım ilə bağlı xid-
mətlər göstərilir, sualları cavablan-
dırılır. Xidmət prosesində operativ-
lik və şəffaflıq, nəzakətlilik, məsu-
liyyətlilik, vətəndaş məmnunluğu-
nun təmin edilməsi əsas davranış
xüsusiyyətləridir.

Dövlət Sosial Müdafiə Fondunun 
“Vətəndaşların qəbulu otağı” istifadəyə verilib

Türkiyənin mədəniyyət və turizm nazirinin müşaviri Hayri Çavuşoğlu və Antalyanın sahibkarlarından Muhammer Kodal “Şərq qapısı”
qəzetinin qonağı oldular. Onlara “Come to Nakhchivan” fotoalbomunu təqdim etdik. Albomun yüksək poliqrafik səviyyədə nəşr olundu-
ğunu, qədim Naxçıvan torpağının albomda yer almış fotolar vasitəsilə təbliğində əhəmiyyətini dəyərləndirdilər. Bildirdilər ki, albom Tür-
kiyənin Mədəniyyət və Turizm Nazirliyində də özünə yer alacaq. 

Üç gün ərzində muxtar respublikanın gəzməli-görməli yerlərində olan, tarixi və təbiət abidələrini heyranlıqla seyr edən qonaqlar yaşa-
dıqları təəssüratların yüksək olduğunu dilə gətirdilər. Həmin abidələri İlahinin Naxçıvana bəxşişi kimi dəyərləndirən qonaqlar onu da
qeyd etdilər ki, mediada turizmin təbliği çox vacibdir. Dünya təcrübəsində bu özünü tamamilə doğruldub. Naxçıvanın da turizm potensia-
lının təbliğinə ehtiyac var. Belə təbliğat qədim diyarınıza xeyli gəlir gətirə və buraya turizm axınını gücləndirə bilər.

Naxçıvana tezliklə yol açılacağına əminliklərini ifadə edən qonaqlar bundan sonra muxtar respublikanın Türk dünyasının  turizm bölgə-
lərindən birinə çevriləcəyinə inamlarını da bildirdilər: – İki qardaş və yaxın dövlət olaraq biz həmişə və hər yerdə birlikdəyik. Necə ki
İkinci Qarabağ savaşında Türkiyə siyasi-mənəvi dəstəyini əsirgəmədi. Bundan sonra hər sahədə olduğu kimi, turizm sahəsində də sıx
əməkdaşlığı davam etdirməli, bizdən əvvəl yaradılmış dostluq, qardaşlıq ənənələrini yaşatmağa töhfəmizi verməliyik.

Hayri Çavuşoğlu və Muhammer Kodal 
“Şərq qapısı” qəzetinin qonağı oldular



     Naxçıvan Dövlət Film Fondu
Azərbaycan Dövlət Film Fondunun
filialı kimi 2000-ci ildən Naxçıvan
Muxtar Respublikası Mədəniyyət
Nazirliyinin tabeliyində fəaliyyət
göstərir. Naxçıvan şəhərindəki
Heydər Əliyev Sarayında yerləşən
fondun əsas məqsədi müvafiq qay-
dada qeydə alınan, nümayişinə və
yayımına icazə verilən, mülkiyyət
formasından, buraxılış vaxtından
və yerindən, texnikasından və is-

tehsal üsullarından asılı olmayaraq,
mədəni, bədii, ictimai-siyasi, elmi,
tarixi və praktiki əhəmiyyət daşı-
yan filmlərin ilkin materialları və
surətlərinin, həmçinin müəyyən sə-
bəblərə görə kütləvi nümayiş etdi-
rilməmiş və ya istehsalı dayandırıl-
mış filmlərin ilkin materialları və
surətlərinin mühafizəsini həyata
keçirmək və filmlərin, kinosalna-
mələrin və onların ilkin materialla-
rının mühafizəsi zamanı müəlliflik

və əlaqəli hüquqlara riayət olunma-
sını təmin etməkdən ibarətdir. Ötən
dövr ərzində fond qarşıya qoyul-
muş məqsədlərə nail olmaq üçün
yaradılmış şəraitdən səmərəli istifa-
də etməyə səy göstərir.
    Filmfondda bir otaq, xüsusilə
diqqətimizi çəkir. Balaca bir mu-
zeyi xatırladan bu otaqda maraqlı
eksponatlar saxlanılır. Həmin eks-
ponatlar keçmiş sovetlər dövrü-
nün istehsalı olan filmlərdə istifa-
də edilmiş geyimlərin və bəzi əş-
yaların az bir hissəsidir. Fondun
direktoru Mirakif Seyidov deyir
ki, illərdir, bu əşyalar toplanılıb
və burada, necə deyərlər, kiçik bir
“kino muzeyi” yaradılıb. Həmin
otaqda “O olmasın, bu olsun” fil-
mində istifadə olunmuş hambal
palanı, “Bir qalanın sirri”ndə isti-
fadə edilən Həkim babanın hazır-
ladığı mücrü və içərisində olan
sim, nar, qanlı daş, qıfıl və həmin
butaforlar, “Sehrli xalat” filmində

Zərifənin, “Qızıl uçurum”dakı qa-
dının, “Uzaq sahillərdə” filmində
Mehdi Hüseynzadənin və alman
zabiti cənab Şultsun istifadə et-
dikləri geyim dəstləri, “Kəndlilər”
filmindən çarıqlar, “Babamızın
babasının babası”ndakı yapıncı,
“Görüş” filmindəki araqçın və
başqa filmlərdə istifadə olunan
geyim dəstləri qorunub saxlanılır.
Qeyd edək ki, Naxçıvanda çəkil-
miş  filmlərdə istifadə olunmuş

əşyalar da burada az deyil. Belə
ki, “Babək”, “Əzablı yollar”,
“Doğma sahillər”, “Nəsimi” film-
lərindəki bir çox əşyaları burada
görmək mümkündür. 
    Maraqlısı odur ki, filmlərdə
gördüyümüz qəhrəmanların istifa-
də etdiyi əşyalarla birbaşa təmas-
da olmaq, onlara toxunmaq adamı
bir anlıq film qəhrəmanları ilə
sanki üzbəüz görüşdürür, insanda
fərqli hisslər oyadır. 

Filmfondda gördüklərimiz

    Azərbaycanın dahi bəstəkarı
Üzeyir Hacıbəyli yaradıcılığının
ən parlaq əsərlərindən biri olan
“O olmasın, bu olsun” musiqili
komediyası Naxçıvan Dövlət Mil-
li Dram Teatrında nümayiş edilib.
Komediya peşəkar teatr kollektivi
tərəfindən deyil, Naxçıvan Dövlət
Universitetinin müəllim və tələbə-
ləri tərəfindən səhnələşdirilib. Ta-
maşa izləyicilər tərəfindən böyük
rəğbətlə qarşılanıb. 
    Musiqili komediyanın bədii
rəhbəri və quruluşçu rejissoru,
Azərbaycan Respublikasının
Əməkdar artisti Mübariz Əsgərovu
redaksiyamıza dəvət etdik bu bö-
yük uğura görə təbriklərimizi ona
çatdırdıq. Mübariz müəllim bildir-
di ki, Naxçıvan Muxtar Respubli-
kasının yaradılmasının 100-cü il-
dönümü münasibətilə təqdim et-
dikləri bu tamaşaya böyük həvəslə
hazırlaşıblar. Çünki Naxçıvan teatr
səhnəsində 30 ildən çoxdur ki, “O
olmasın, bu olsun” tamaşaya qo-
yulmamışdı: “2022-ci ildə bu ta-
maşanın bir pərdəsini Türkiyənin
İstanbul Texnik Universitetinin
Naxçıvana gələn kollektivinə gös-
tərdik. Yəni Naxçıvan Dövlət Uni-
versitetinin Konservatoriyasında
oynadıq. Lakin düşünürdük ki, bu

tamaşanı daha möhtəşəm formada
teatrın səhnəsində göstərmək olar.
Bunun üstünlüyü ondadır ki, teatr-
da orkestr üçün xüsusi yer var, or-
kestr həmin yerdə, necə deyərlər,
öz vəzifəsini yerinə yetirir, aktyor
heyəti isə səhnədə. Tamaşanı Nax-
çıvan Dövlət Universitetinin Kon-
servatoriyası və universitetin nəz-
dində fəaliyyət göstərən Naxçıvan
Musiqi Kollecinin müəllim və tə-
ləbələri təqdim edib. Onu vurğula-
yım ki, tamaşada iştirak edənlərin
heç biri aktyor yox, hamısı vokalçı
idi”. 
    Mübariz müəllim onu da diq-
qətimizə çatdırdı ki, 2022-ci ildə
universitetimizin İncəsənət fakül-
təsində opera studiyası fəaliyyətə
başlayıb: “Ümid edirik ki, studi-
yamız rəsmi status alacaq və hə-

min vaxt opera studiyasının həm
orkestri, eyni zamanda da aktyor
truppası təşkil ediləcək. Burada
da musiqili komediyalar, operalar-
dan parçalar, baletlərdən hazırla-
nan səhnələr olacaqdır. Üzeyir
Hacıbəylinin “O olmasın, bu ol-
sun” musiqili komediyasını da
Naxçıvan Dövlət Universitetinin
İncəsənət fakültəsinin opera studi-
yası təqdim edibdir”. 
     Tamaşanın quruluşçu rejissoru
bildirdi ki, 8 iyul 2024-cü il kollek-
tiv üçün ən yaddaqalan bir günə
çevrilib. Həmin gün tamaşaçılara
təqdim olunan tamaşanı muxtar

respublika rəhbərliyi ta-
maşaçılarla birgə izlədi.
Demək olar ki, anşlaq
oldu. Hətta lojalar belə
dolu idi. Tamaşanın de-
korasiyasının, demək olar
ki, çox hissəsi özümüzə
məxsus olsa da, teatr kol-
lektivi də bizə o işdə ko-
məklik göstərdi. Naxçı-
van Televiziyasının rəh-
bərliyinə də öz minnətdarlığımızı
bildiririk ki, bu tamaşa lentə alındı. 
    Qeyd edək ki, böyük uğur qa-
zanan komediyanın dirijoru Azər-
baycan Respublikasının Xalq ar-
tisti Çingiz Axundov, quruluşçu
rəssamı Naxçıvan Muxtar Respub-
likasının Əməkdar rəssamı, dosent
Cavid İsmayılovdur. Həm Çingiz
Axundovun, həm də Cavid İsma-
yılovun komediyanın geniş tama-
şaçı auditoriyası tərəfindən alqış-
larla qarşılanmasında çəkdikləri
zəhmət xüsusi vurğulanmalıdır.
Əsərin ideyasının açılmasında bu
sənətçilər üzərlərinə düşən vəzifə-
nin öhdəsindən layiqincə gəldilər. 

    Tamaşanın sonunda Naxçıvan
Muxtar Respublikasında Azər-
baycan Respublikası Prezidenti-
nin səlahiyyətli nümayəndəsi
Fuad Nəcəfli səhnə arxasına ke-
çərək kollektivi təbrik edib, onla-
ra gələcək fəaliyyətlərində uğur-
lar arzulayıb. 
    Naxçıvan Dövlət Universiteti-
nin rektoru Elbrus İsayev ali təh-
sil ocağında Naxçıvan Muxtar
Respublikasının yaradılmasının
100-cü ildönümü münasibətilə
təqdim olunan tamaşada fəal işti-
rak edən kollektiv üzvlərinə tə-
şəkkürünü bildirib, onlara sertifi-
katlar təqdim edib. 

     Orta əsrlərin ab-havasını özündə təcəs-
süm etdirən Ordubad məhəllələrini gəzdikcə
diqqətimizi çəkən məqamlardan biri də giriş
qapılarıdır. Qapılar taxtadan hazırlanıb. Özü-
nəməxsus memarlıq quruluşuna xas olan
baştağların arasındakı qapılar adamı keçmi-
şə, nağıllar dünyasına aparır. Həmin qapıla-
rın cırıltı səsləri, üzərində olan “taqqılbab”
və “zəncirbab”ların səsləri, həqiqətən də, on-
ları görənlərdə nostalji hisslər yaşadır.
    Ordubadlı ustaların əl əməyinin və

yaradıcılı ğının bəhrəsi olan, Şərq üslubun-
da hazır lanan qapılar müəyyən bir prosesin
istehsal nümunələridir. Adətən, cəviz ağa-

cından hazırlanan qapıların çürüməkdən
qorunması və uzunömürlü olması üçün
onlar əlif məhlulunda qaynadılırdı. Qapı-
ların uzunömürlü və parıltılı görünməsi
üçün başqa bir üsuldan – əzilmiş cəviz
ləpələrini bez parça içərisinə doldurub
həmin qapılara sürtərmişlər. Bu proseslə
bir növ qapılar cilalanmış olurdu. 
    Qapılar üzərində dəmirçilər tərəfindən
müəyyən elementlər də işlənilirdi ki, bu
da qapıların simvollarına çevrilmişdi.
Adətən, ikitağlı olan qapılarda ayrı bir
elementə rast gəlirik: Söhbətimizin əvvə-
lində adlarını çəkdiyimiz “taqqılbab” və
“zəncirbab”a. “Taqqılbab”lar kişilər üçün
nəzərdə tutulmuşdursa, “zəncirbab”lar-
dan qadınlar istifadə edirdi. Bu qapı zən-
glərinə görə, evə gələn qonağın qadın və
ya kişi olduğu müəyyən edilirdi. Qeyd
edək ki, “taqqılbab”lar uzun formalı də-
mirdən, “zəncirbab”lar isə halqa formalı
bəzəkli dəmir parçasından ibarətdir. 
    Bəli, ordubadlılar öz ənənələrinə sə-
daqətli olduqlarını bu gün də nümayiş etdi-
rirlər. Biz də tarixin əl izlərini özündə yaşa-
dan bu qapılardan qələmimizlə, xoş

niyyətimizlə keçməyə çalışdıq.

Səhifəni hazırladı: 
Aidə İBRAHİMOVA

     Fransanın paytaxtı Parisdə keçirilən
Yay Olimpiya Oyunlarında Azərbay-
can cüdoçusu Hidayət Heydərov 73 ki-
loqram çəki dərəcəsi ilə fransalı Con
Benjamin Qabaya qalib gələrək olimpiya
çempionu oldu. Ölkəmizdə idmanla, daha
dəqiq desək, cüdo ilə məşğul olanlar
bilməmiş deyillər ki, Azərbaycana
bu idman növü üzrə ilk qızıl meda-
lı 1992-ci ildə Barselonada keçi-
rilən olimpiya oyunlarından Na-
zim Hüseynov gətirib. 16 il
sonra bu qələbə yenidən tək-
rarlanıb. Belə ki, 2008-ci ildə
Çinin paytaxtı Pekində keçiri-
lən olimpiya oyunlarında işti-
rak edən və qalib gələn cüdo-
çumuz Elnur Məmmədli qızıl
medala sahib olub. 16 il sonra
isə bu qələbə Hidayət Heydərova nəsib oldu.
Oyun çox həyəcan dolu keçirdi, sanki bütün
oyun 3 saniyənin içərisində baş tutdu. 5 dəqi-
qə 22 saniyənin içərisində rəqibinin kürəyini
yerə vurmağı bacaran cüdoçumuz 5 dəqiqə 23
saniyənin içərisində olduğumuzda artıq çem-
pionluqdan əmin bir şəkildə, bir az da həyə-
canla hakimin gözlərinin içinə baxaraq uzan-
dığı yerdə hakimin qərarını gözləyirdi. Budur,
hakimin əli qalxdı. Artıq oyunun 5 dəqiqə 24-
cü saniyəsində bu qərar cüdoçumuzun xeyrinə
oldu. Təmiz qələbə. Hidayət tək qızıl medala
yox, beynəlxalq arenada cüdo sahəsində də
nələrə qadir olduğumuzu dünyaya göstərdi.
Qürurverici olan tək qızıl medal deyildi. Pa-
risdə səslənən himnimizin sədaları altında da-

yanan bayrağımız və Hidayət Heydərov bir
vaxtlar bizi kiçik bir ölkə kimi görən, riş-
xəndli baxışlarla süzən ölkələr tərəfindən iz-
lənirdi. Bu bizim üçün əsl qələbə demək idi.
İstər siyasi arenada, istərsə də idman sahə-

sində. Cüdoçumuz verdiyi müsahibədə
dedi: “Kolleksiyanı tamamla-
dım”. Həmin üç saniyə ərzində
baş tutanlar bütün Azərbaycanı
yerində oturmağa qoymadı.
Oğlunun qələbəsinə sevinən
Hidayətin atası və ailə üzvləri-
nin görüntüləri də gələn olim-
piya oyunlarına qədər heç kə-
sin inanmıram ki, yaddaşından

silinsin. 
Ölkə başçısı cənab İlham

Əliyevin də maraq sahələrindən
biri ölkəmizdə cüdonun inkişaf

etdirilməsi və gənclərə bu sahədə yol açmaq-
dır. Müxtəlif illərdə bir neçə dəfə cənab Prezi-
dentin Beynəlxalq Cüdo Federasiyasının prezi-
denti Marius Vizerini qəbul etməsi bu inkişa-
fın və diqqətin bariz nümunəsidir. Həmin diq-
qətə olimpiya oyunları zamanı da şahid olduq.
Prezident cənab İlham Əliyev və Azərbaycan
Respublikasının Birinci xanımı Mehriban
Əliyeva tərəfindən çempionumuzun telefon
vasitəsilə təbrik edilməsi, sosial mediada səs
salan paylaşımlar hər bir azərbaycanlını daha
da fərəhləndirirdi. Mehriban Əliyeva öz pay-
laşımı ilə, demək olar ki, bütün Azərbaycanın
dilində olan o sədanı ortaya qoydu. “Əhsən!
Əhsən! Əhsən, Hidayət! Təbrik edirəm! Yaşasın
Azərbaycan!”

Hidayət Parisi partlatdı

    2020-ci il sentyabr ayının 27-də baş-
layan və 44 gün davam edən İkinci Qa-
rabağ müharibəsində dünya siyasi elita-
sının, habelə Avropa və bir sıra dünya
ölkələrinin illərlə beynəlxalq kürsülərdə
söylədiyi “sülh və əmin-amanlıq” şüarı-
nın, əslində, puç əfsanə və nağıllardan
ibarət olduğunu bir daha gördük. Şanlı
Vətən müharibəsinin başladığı ta-
rixdən bir qədər əvvəl Azərbaycan
Respublikasının dünya ölkələri sıra-
sında söz sahibi olan aparıcı dövlət-
ləri bu məsələyə – ölkəmizin ərazi bü-
tövlüyünün qorunması və torpaqlarımı-
za qarşı baş verən terror aktlarına son
verilməsi məsələsinə çağırış etməsi nə
qədər cavabsız qalsa da, dövlətimiz
yenə də dostluq əlini uzatmaqdan çəkin-
mədi. Bəli, o dostluq əli dünyaya uza-
dıldı, ancaq çox təəssüf ki, illərlə öz ata-
baba yurdundan didərgin düşmüş gü-
nahsız soydaşlarımızın, Vətənimizin sə-
sinə səs verən olmadı. Bütün bunlar az-
mış kimi, ermənilərin ön cəbhədə, o
cümlədən müharibə bölgəsindən çox-
çox uzaqda – Tərtərdə, Bərdədə, Gəncə-
də törətdiyi əməllər bəs etmirmiş kimi,
bir də üzündən “dostluq” maskası düşən
bir sıra Avropa dövlətlərinin oyunları
çıxdı meydana. Bu dövlətlərin başında
isə təbii ki, illərlə Qafqazda Azərbayca-
nın nüfuzunun zəifləməsinə, onun istər
Qarabağ məsələsində, istərsə də digər
mövzularda məğlub olmasına niyyətlən-
miş, öz ideya və gücünü sırf bu əməllə-
rə kökləmiş Fransa dururdu. Biz elə o
illərdən Avropa elitasının erməni şovi-
nistlərinə qardaşyana dayaq verən, onla-
rı müharibəyə sövq edən dövlətlərin sı-
rasında tez-tez Fransanı da yad edirdik,
onun əməllərini yada salıb, o cümlədən
Emmanuel Makronun siyasi kürsülərdə
səsləndirdiyi fikirləri xatırlayıb ideoloji
düşmənə öz münasibətimizi bildirirdik,
özü də necə lazımdır elə…
    XXXIII Yay Olimpiya Oyunlarının
açılışı zamanı Fransanın həyata keçirdi-
yi “möhtəşəm” tədbirdən, yəqin ki, xə-
bəri olmayan yoxdur. Gün boyu sosial
media platformalarını zəbt edən məlum
videonu, xəbər saytlarında işıqlandırılan
şəkilləri və bu mövzuda qələmə alınmış
müxtəlif yazıları oxuyanda, sözün əsl
mənasında, heyrətə gəldim. Düzü, təəc-
cüb etmədim. Heyrətlənməyimin səbəbi
isə bu oldu ki, illərlə dünyaya tolerant -
lıq dərsi keçən, milli və mədəni dəyərlə-
rin qorunmasında “öz sözünü deyən”
Fransa elitasını, indi cinsi azlıqları təb-
liğ etməyə, İsa Peyğəmbəri təqlid etmə-
yə, Leonardo da Vinçi yaradıcılığını ələ
salmağa, həmçinin öz dinlərini – xristi-
anlığı məsğərəyə qoymağa nə vadar
etdi?! Maraqlıdır; bir müddət bundan
əvvəl “Əl-Cəzirə” kanalında Fransanın
dünyəvi dəyərlərini qorumaq üçün öz
planını açıqladığını bildirən Emmanuel
Makron nə üçün bütün bu azğınlıqları
və biabırçılıqları izlədi və alqışladı? He-
sab edirəm ki, bütün bu ritorik sualların
tək bir cavabı var və əslində, bu cavab
da sualdır: Fransadan bundan artıq nə
gözləmək olar ki?..
    Fransa Nəsillər Assosiasiyasının pre-
zidenti Tierri Pruvo (Thierry Prouvost)
bu gün mətbuata verdiyi müsahibəsində
sözügedən mövzuya toxunaraq təəssüf
hissi keçirdiyini deyib və Fransa xalqının
belə bir addım atdığına məyus olduğunu
qeyd edib: “…Fransa xalqına, dininə, ta-
rixinə, dahilərinə hörmətsizlik nümayiş
olunub. Bu hörmətsizlik dövlətin gözü
qarşısında baş verib. Dövlət sənət adı al-
tında insanları şok halına salan təhqira-
miz görüntülərin yayımlanmasına imkan
yaradıb. Əksinə, dövlət qayda-qanun ke-
şikçisi olmalıdır”. Assosiasiya rəhbəri
vurğulayıb ki, Fransa kraliçası Mari An-
tuanettanın musiqi sədaları altında başı
kəsilmiş vəziyyətdə göstərilməsi Fransa
xalqına olan hörmətsizlikdir: “Bu yalnız
zövqsüz bir sənət olmaqla məhdudlaş-
mır, bu insanlarda şok yaradan bir hadi-
sədir. Səhnədə xristianların peyğəmbəri
təhqir edilib. Bu, ümumilikdə, bütün
xristianların təhqir edilməsidir. Çılpaq və
saqqallı qadının səhnəyə çıxarılması isə
tamamilə biabırçı bir hadisədir”.

    Açıqlamaya diqqət
etsəniz Fransa vətənda-
şının, özü də məsul və-
zifə daşıyan nümayən-
dənin çıxışında belə bir
sıra siyasi nöqsan-
lar gözə çarpır.
Cənab Tirreri

Pruvo açıq-

lamasında belə bir ifadə işlədib: “Səhnə-
də xristianların peyğəmbəri təhqir edi-
lib”. Bu yanaşmadan belə nəticə çıxmır-
mı ki, assosasiyanın prezidenti xristianlıq
dininə öz xalqının və vətəndaşı olduğu
dövlətin milli və müqəddəs dini kimi ya-
naşmır. Belə olsa idi, o zaman çıxışında
çox ehtimal bu sözləri oxuyardıq: “Səh-
nədə dinimiz və xristian peyğəmbəri təh-
qir edilib”. Yox, əgər Tirreri Pruvo tam
neytral mövqedən yanaşırsa, o zaman to-
lerantlıq oyunu oynamaq, özlərini guya
dinə, mədəniyyətə qayğı ilə yanaşırmış
kimi göstərmək nə üçündür…
    Oxucularımızda belə bir sual yarana
bilər ki, yerli jurnalistlərimiz nə üçün bu
mövzuya belə həssas yanaşır, nə səbəbə
Fransanın bu çirkin əməlinə münasibət
bildirir? Səbəbi birmənalıdır: Bu ona
görə baş verir ki, dünya ölkələri arasında
Fransa dövləti və fransız xalqı və onun
əlaltıları olduğu müddətdə, necə deyər-
lər, heç bir xalqın, millətin milli-mənəvi
dəyərləri, dini, dünyəvi görüşləri onların
xislətindən sığortalana bilməyəcək. Bu
gün öz xristian dininə, o cümlədən xalq-
ların dəyərlərinə dil çıxaran, əl uzadan
toplum, sabah da İslam dininə sataşmaq
fikrinə düşəcək, Azərbaycan xalqının,
türk millətinin özü, sözü kimi qoruduğu
dəyərləri ləkələməyə çalışacaq. Əslində,
Fransa dövləti müəyyən müddət ərzində,
istər aşkar, istərsə də gizli yollarla dəfə-
lərlə İslam dininə və dinimizin əməlləri-
nə, adətlərinə dil uzatmış, bu dinə ina-
nan xalqları geridə qalmış hesab etmiş-
dir. Çox uzağa getməyə gərək yoxdur.
Elə götürək olimpiya oyunları ərəfəsin-
də müsəlman qadın idmançının sırf ba-
şındakı hicaba görə yarışdan uzaqlaşdı-
rılması hadisəsini. Bəli, bir neçə gün əv-
vəl xəbər saytlarının birində belə bir
yazı oxudum: “26 yaşlı fransalı idmançı
Sunkamba Silla hicablı olduğu üçün öz
ölkəsində – Fransada Paris Yay Olimpi-
ya Oyunlarının açılış mərasiminə bura-
xılmayacaq”. Burada təəccüb etməli bir
məsələ yoxdur. Çünki illərlə “islamofo-
biya” adı altında bu dinə inanan insan-
larla amansız rəftar edən, müsəlman
ölkə lərini qan çanağına döndərən terror
təşkilatlarına havadarlıq edən Fransa
aydın məsələdir ki, İslam dininin əməl-
lərinə də qarşı çıxacaq. 
    2020-ci ildən ötən dövr ərzində istər
Azərbaycan Respublikası, istərsə də bi-
zimlə daim dostluq münasibətləri saxla-
yan dünya ölkələri Fransanın bu və ya
digər sahələrdəki qatı siyasi meyilləri-
nin şahidi olmaqdadır. Başqa hansı
ölkə lərdə bu dövlətə qarşı ayıq-sayıqlıq
müşahidə olunur, bilmirəm. Ancaq bir
şeyi yaxşı bilirəm ki, dünya ölkələrinin
milli-mənəvi dəyərlərinə, xalqların dini
və dünyəvi görüşlərinə, bəşəri sərvətlərə
amansız münasibət bəsləyən Fransa, çə-
tin ki, bundan sonra dünyada sülh və
əmin-amanlıqdan danışa bilsin. Çünki
o, haqqında danışdığımız hadisə ilə, o
cümlədən bizə məlum olan və ya olma-
yan bir sıra çirkin əməllərlə tarixə öz
möhürünü vurdu və vurmaqda da da-
vam edir. Cinsi azlıqları, pedofiliyanı,
dini dəyərlərə qarşı terrorizmi, tanınmış
şəxslərə və ümumbəşəri dəyərlərə qarşı
radikallığı təbliğ edən Fransa yaxşı olar
ki, böhran içində boğulan dinin və top-
lumun elə öz daxilində olduğunu qəbul
etsin. Qəbul etsin ki, onların bu çirkin,
heç bir sağlam ağıla və məntiqə söykən-
məyən adət-ənənələri yalnız öz mənə-
viyyatlarına yaxın “mədəni” mühitdə
kök sala bilər...

Fransadan dünya ölkələrinə mədəniyyət savaşı 
və ya “vindzor cici-bacıları”nın ideoloji müharibəsi 

- Məcid RƏŞADƏTOĞLU
Rafiq TƏHMƏZ

Naxçıvan Dövlət Universitetinin
Jurnalistika ixtisası üzrə III

kurs tələbəsi

    Azərbaycanın idman şərəfini qoruyan cüdoçu,
dünya və Avropa çempionu Hidayət Heydərovun
iyulun 29-da Fransanın paytaxtı Parisdə ucaltdığı
“partlayış” sədalarından sonra hökm sürən nisbi
sakitlik də, nəhayət, sona yetdi. Bu sükutu
pozan isə növbəti cüdoçu, 100 kiloqram çəki
dərəcəsində mübarizə aparan Avropa və dünya
çempionumuz Zelim Kotsoyev oldu. Azərbaycan
pəhləvanının “Paris-2024” XXXIII Yay Olimpiya
Oyunlarında ölkəmizə qazandırdığı ikinci qızıl
medal həm də ikili standartlara qarşı atılan
ikinci şillə oldu, desək, yanılmarıq...
    Bəli, görünür, Azərbaycanın 44 günlük Vətən
müharibəsindəki hərbi-siyasi Qələbəsini həzm
edə bilməyən Fransa hakimiyyəti idman vasitəsilə
də yarımcan qalmış çirkin oyununu davam et-
dirməkdə israrlıdır. Elə olimpiya oyunlarının
açılış mərasimi zamanı nümayiş olunan biabır-
çılıqların Azərbaycandan da yan keçməyəcəyi
əvvəlcədən məlum, şəksiz idi. Dildə özünü
hüquq tərəfdarı kimi göstərməyə çalışan, əslində
isə bunun tam əksinin əməli ifadəsinə çevrilən
Makron Fransasından bundan artığını gözləmək
də yersiz olardı. Açılış mərasimində Qarabağı
Ermənistan ərazisi kimi təqdim etməklə rəsmi
Paris özünü bütün dünyanın gözü önündə hər-
bi-siyasi meydanda uduzan qardaşının, pardon
bacısının halına yanan kimi göstərməyə cəhd
etsə də, bu canfəşanlığı da özünüifşadan başqa
bir işə yaramadı. Təəssüf ki, təxribat dalğası
növbəti etapa da keçdi, uduzmuşluq hirsi bununla
bitmədi. Düzdür, Hidayət Heydərovun ippon
fəndi ilə tatamiyə sərdiyi fransız cüdoçunu qo-
lundan tutub ayağa qaldırmaqla əsl idmançıya
yaraşan hərəkətinə qarşı hər hansı FeyrPlay
gözləməyə dəyməzdi ev sahibindən. Ancaq ən
azından bundan ibrət götürüb yetər rəzillik, ki-
fayətdir haqsızlıq deyə bilərdilər. Lakin, əksinə,
ABŞ, Yaponiya kimi ölkələrin idmançılarına

öz milli atributları, bayraqları ilə sevincini bö-
lüşməsinə səs çıxarmayan eybəcər Paris siyasi
diktaturası Azərbaycan pəhləvanına haqqı olanı
çox gördü. Əvəzində isə Dövlət Himnimizi
ayaqüsdə dinləməyə düçar olundu firənglər...
     Azərbaycan cüdo məktəbi avqustun 1-də  “Pa-
ris-2024” XXXIII Yay Olimpiya Oyunlarında
növbəti rüzgarı əsdirə bildi. Hidayət Heydərov
kimi, mübarizəyə səkkizdəbir final mərhələsindən
başlayan Zelim Kotsoyev birinci görüşdə polşalı
Pyotr Kuçeranı ippon fəndinə salaraq oyundan
kənarlaşdırdı. Dörddəbir finalda İsrail təmsilçisi
Peter Palçiki vaza-ari xalı ilə məğlub edən Kot-
soyev yarımfinalda özbəkistanlı Muzaffarbek Tu-
roboyevə də eyni aqibəti yaşadaraq finala yüksəldi.
Və nəhayət, finalda gürcüstanlı İlya Sulamanidzeni
ipponla məğlub edərək bir neçə gün öncə Azər-
baycan xalqına bəxş edilən möhtəşəm, qürurlu
anları yenidən yaşatdı. Kotsoyev müsahibəsində
də Hidayətin qələbəsinin onda özünə inamı artır-
dığını qeyd etdi. İdmançımızın üçrəngli Dövlət
Bayrağımızla sevincinə icazə verilməsə də, pa-
rislilərin növbəti dəfə zirvəyə qalxan ay-ulduzlu
sevdalımıza həsrətlə baxmaq, himnimizə qulaq
asmaq məşəqqətini yaşamaqdan başqa çarələri
qalmadı. Azərbaycan Prezidenti cənab İlham Əliyev
və birinci xanım Mehriban Əliyeva “Paris-2024”
XXXIII Yay Olimpiya Oyunlarında Olimpiya
çempionu olmuş azərbaycanlı cüdoçu Hidayət
Heydərov kimi, Zelim Kotsoyevə də zəng edərək
öz səmimi təbriklərini, arzularını çatdırdılar. Dövlət
başçımız və birinci xanımın bu jestləri ölkəmizdə
idmana, idmançılara olan böyük önəmdən xəbər
verməklə yanaşı, haqsızlıqla üzləşən Azərbaycan
vətəndaşına göstərilən əsl arxa-dayağa, stimul,
motivasiya mənbəyinə çevrildi... İdmançılarımızın
növbəti qələbələrinə şahidlik edib qürur dolu
anları qələmə almaq diləyi ilə...

- Nail ƏSGƏROV

Parisdə növbəti “partlayış” 
və ya ikili standartlara qarşı ikinci qızıl

   Tarixi qaynaqlarda adı eradan
əvvəl III yüzillikdə düşən və bu gün
belə xalq kimi mövcud olmayan er-
mənilər, tariximizə sahib çıxmaqla
özlərini “qədim tayfa” kimi dünya
ictimaiyyətinə göstərməyə çalışır-
lar. Onların kimliyi, ərazilərimizdə
hansı tarixdə məskunlaşaraq tarix
oğurluqlarına faktlar əsasında nə-
zər salmaq istərdik. 

    1820-ci illərdən I Pyotrun vəsiy-
yəti ilə rus siyasəti nəticəsində ərazi-
lərimizə köçürülən ermənilər öncə
Göyçə mahalında 6 kəndə yerləşdiril-
miş, 1849-cu ildə I Nikolayın sərən-
camı ilə bu ərazi “Erməni əyaləti”
adlandırılmışdır. İslam dinini qəbul
etdiyimizdən sonra qədim Azərbay-
can türkləri Koman, Qıpçaq, Xaçma-
taq, Skif, Sarmat, Kimmer kimi tay-
falarımıza məxsus boş qalmış Tanrı
məbədləri, qədim türk yazılı daşları-
nın qorunduğu bu vənglər – Bəngü
taş-yazılı daşlar, yenicə Tanrıçılıq
üzərində formalaşmış xristian erməni-
lərinə verilmişdir. “Qafqazı xristian-
laşdırmaq və yerli əhalini deportasiya
etmək” siyasi oyunundan bəhrələnən
əsl adları “friq, briq” olan “ermənilər”
Çar Rusiyasının nəzarəti altında qə-
dim türk Ərmən tayfalarının tarixinə
yiyələnmişlər. Onlar tarixboyu bu əra-
zilərdə olmamış, Balkanlardan qovu-
laraq xristian dövlətlərinin köməyi ilə
qədim ərazilərimizdə yerləşmişlər.
     Tarixi mənbələr bütöv Azərbaycan
(Şərq, Qərb, Şimal, Cənub) və Türki-
yə torpaqlarında ermənilərin yerli sa-
kinlər olmadığını göstərir. Bu ərazilər
eradan əvvəl VIII minillikdən bu
günə qədər prototürk tayfalarının ana
yurdu olmuş, bu yurdlardakı məntəqə
adları – oykonimlər qədim türklərin
adını daşımışdır. Ermənilər siyasi yol-
la bu ərazilərdə məskunlaşdırılaraq
öncə eradan əvvəl VI-I minilliklər

arası ərazilərimizdəki türk tayfa adla-
rını, dini inanc və türk sənəti ilə bağlı
adları özlərinə ad və soyad kimi gö-
türmüş, bu prosesdə qədim türk tayfa-
larımızın arxeoloji mədəniyyətini də
dünyaya erməni mədəniyyəti kimi
təqdim etməyə çalışmışlar. Öncə As,
Kas, Kuti, Koman, Kaspi, Sak, Maq,
Gel, Kimmer, Qazan, Şirak kimi yüz-
lərlə türk tayfa adlarının sonuna

“yan” şəkilçisi artı-
ran ermənilər, Asa-
turyan, Kasaryan,
Kutiyan, Komanyan,
Kasparyan, Saakyan,
Manqaçuryan, Gilə-
yan, Kamaryan, Qa-
ziyan, Şirakyan kimi
adlarla özlərinə “qə-
dim tarix” yaratmış-
lar. Bu tayfalarla
bağlı məntəqələr bu
gün də Türkiyə, Orta
Asiya, Altay, Krım,

Sibir və sair türk ərazilərində Asbu-
laq, Astabad, Askalan, Kasan, Kaska-
lan, Kaspi, Kasli, Sakar, Saki, Man-
qut Manqan kimi yüzlərlə coğrafi ad-
larda yer alır.  Təbii ki, ermənilər bu
türk ərazilərində məskun olmamış, bu
tarixi faktlar isə onların tarix oğurlu-
ğunu təkzib edən əyani sübutlardır.
Bununla bərabər, onlar qədim Azər-
baycan tayfa inanclarındakı Xuda, Al-
lah adlarından Xydayan, Allahverdi-
yan, “Dədə Qorqud” adından Qor-
qudyan, məişətimizlə bağlı sözləri-
mizdən Dəmirçiyan, Qaziyan, Bağda-
saryan, Arzumanyan, Balayan, Baba-
yan, Köçəryan, Çaparyan kimi yüz-
lərlə soyad-familiya düzəltmişlər. On-
lar bu sözlərlə türk-Azərbaycan tarixi
və dilini “erməniləşdirməyə” səy et-
miş, Azərbaycan və ümumtürk adları-
na yönəlmiş bu siyasi oyun, türk tari-
xinə bir təhqir və ləkə olmasına bax-
mayaraq, beynəlxalq aləm, əsasən də,
xristian aləmi bunu sükutla qarşıla-
mışdır. 
    Göstərilən bu adlar ümumtürk
arealında bütün türk inancı, məişəti
və adlarında qədim daş yazılarda
hazır da da qalmaqdadır. Bu tayfalar,
onların inancları və məişəti Herodot,
Strabon, Klavdi Ptolomey, Korneliy
Tatsit, Kvint Krutiy Ruf, İosif Flavi
və başqa antik müəlliflərin yazıların-
da türklərə aid adlar kimi göstəril-
mişdir. Təbii ki, bütün Türk dünyası-
nın dili, tarixi və coğrafi adlarını er-

mənilər yaratmamışlar. 
     Bundan sonra onlar bu tayfa adlı
məntəqələrə sahib çıxmağa çalışaraq
adlara qədim türk sözləri berd –
“qala”, ban/van – “uca, min”, bat/pat –

“bölgə, yurd”, kap – “ölkə”, kan –
“məkan”, ked/qut/kerd – “güclü, ge-
niş”, şad – “rütbə” (Kürşad, Elşad, Ər-
şad kimi), şen – “şenlik, yaşayış yeri”
zor/zur – “işıq” kimi qədim türk sözlə-
rini artırmaqla guya “erməni dilinə”
çevirmişlər. 1920-1990-cı illər kənd
adlarımız Ağsakı-Bazmaberd, Gülüs-
tan-Nor Aznaberd, Çiydəmli-Azata-
van, Baş Abaran-Aparan, İlxiyabi-Ay-
qabats, Ağkənd-Aşotavan, Ağkilisə-
Cermakavan, Hacı Bayram-Baqaran,
Boğazkənd-Dzorakap kimi adlarla
əvəzlənmişdir. Bunun ardınca Sarum-
lu – Sarapat, Kiçik Keti – Pokraşen,
Xaçadur – Tsaxkaşat, Busdoğan – Sa-
rakap, Kəngan – Hatiskap, Qacaran –
Kasaran, Arzakənd – Arzakan, Dornı –
Antaraşat, Uz – Uyts, Avdavağalı –
Vağaşen, Astazur – Şvanidzor kimi
yüzlərlə adlar da dəyişdirilmişdir. Bu-
rada Saybalı – Sarnakunq, Dorabas –
Darbas, Saxmaq – Kamxut, Moqes –
Kaxnut, Samanqar – Geğakert kimi
adlarda isə As, Kuti, Dor, Bus, Şar,
Maq, Kanq/Kəngər, Qas/Kas, Xaçma-
taq, Kuti kimi tayfa adlarından yaran-
mış məntəqə adları da “erməniləşdiril-
mişdir”. 1727-ci ilin “İrəvan əyalətinin
icmal dəftəri” sənədində göstərilən bu
cür 668 məntəqə adları türk sözləri ilə
“eməniləşdirilmiş”, 254 kəndi isə ta-
mamilə dağıdılmışdır. Bu kəndlərdə
məskun olan Kəngərli, Hürülü, Mu-
ğanlı, Bəydili, Bayandur, Xəzər, Qıp-
çaq, Sakiabad, Oğuzdaş, Şeyikli, Ba-
yat, Reyhanlı, Dünbülü, Qaraqoyunlu
kimi 363 türk tayfaları idi ki, burada
erməni adı çəkilmir, bu, sadəcə, bir ta-
rix oğurluğudur. 
    1820-ci ildən sonra ərazidə yerləş-
dirilmiş ermənilər, As, Bus, Şar/Şi-
rak, Maq və sair türk tayfa adları ilə
Azərbaycan türklərinin qədim topo-
nimyaradan pat/bat (Astabat, Qızıl
Arbat, Aşqabat), şen (Buğdaşen, Hür-
meşin) kimi leksik vahidlərini də öz-
lərinə aid etmişlər. Diqqət etsək, er-
mənilər bu ad göstəricili Buğdaşen
məntəqə adını Baqravan, Culoykan

məntəqə adını Beniamin kimi adlarla
şen, kan sözlərini də dəyişdirmişlər
ki, deməli, bu sözlər erməni dilində
deyildi. Bu mənbədə türk tayfa adlı
coğrafi adlar ümumtürk adlar siste-

mində tam təkrarlanırsa, o zaman er-
mənilər ilk etnik qrup şəklində hara-
da olmuşlar, hansı dilə, mədəniyyətə
sahib idilər və adları nə idi? Bu isti-
qamətdə biz heç bir türk mənbələrinə
istinad etmədən yalnız əcnəbi mən-
bələrindəki tarixi faktları oxucuların
nəzərinə çatdırmaq istərdik. 
    Balkan yarımadasındakı Frakiya
ərazisində eradan əvvəl II-I yüzillik-
lərdə kiçik etnik qrup olan friq-briq-
lər oğurluq, quldurluqla məşğul
olub, çox pis məişət adətlərində idi-
lər. İndi özlərini “qədim mədəniyyə-
tə sahib xalq”, Qafqazda “yerli tay-
falar” kimi göstərməyə çalışan friq-
briqlər eramızın ilk yüzilliyinə qədər
nə hazırkı Kiçik Asiya-Türkiyə, nə
də Qafqazda, Azərbaycan ərazilərin-
də məskun olmuşlar.
     Herodot özünün “Tarix” əsərində
qeyd edir ki, frakiyalı-friq (briqlər)
Balkan yarımadasında yaşayırlar. On-
lar Kiçik Asiya-Türkiyə ərazilərinə
eradan əvvəl I yüzilliyin sonunda Fra-
kiyadan gəlmiş,  hind-Avropa dilli,
frakiyalılara qohum dilli etnik qruplar-
dır. Burada Frakiya Şimal Yunanısta-
nın kiçik bir əyaləti kimi Skif və Ma-
kedoniyanın sərhədində göstərilir. He-
rodot qeyd edir ki, eradan əvvəl II əs-
rin əvvəllərində istər Lidiya çarı Aliat-
ta, istərsə də fars çarı I Daranın oğlu
Qistasb dövründə Frakiya onların əsa-
rəti altında idi. “Ümumdünya tarixi”
də Frakiya ərazisini indiki bolqarların
kiçik bir hissəsi olduğunu, friqlərin
Qalis çayından qərbdə Sanqariya çayı
ətrafında Frakiyada balkanlarda yaşa-
yan etnik qrup kimi göstərir. 
    Bəs necə olub ki, öz adətləri (ata-
nın qızı ilə, qardaşın bacısı ilə evli-
likləri və sair), davranışları və soy-
ğunçuluqları nəticəsində skiflər tərə-
findən eradan əvvəl II-I əsrlərdə bal-
kanlardan qovulmuş friq-briqlər, ad-
larını dəyişdirib “hayas”, “erməni”
etdilər?  Bununla bərabər, əgər onlar
eradan əvvəl II-I əsrlərdə oradan qo-
vulublarsa, qədim türk əraziləri İrə-

van, Qarabağ, Zəngəzur, Dügər, Qa-
ğızman başqa ərazilərdəki eradan əv-
vəl IV-III minilliyə aid arxeoloji mə-
dəniyyət nümunələrini necə yarada
biliblər? Buradakı eradan əvvəl V
minilliyə aid qədim As, Bastul Turde-
tan əlifbası ilə yazılmış daş yazı və
məzarlıq yazılarına utanmadan necə
sahib çıxıb, 5 min il qabaq tarixdə ol-
madan bu türk mədəniyyətini internet
saytlarında “qədim erməni mədəniy-
yəti” kimi necə təqdim edirlər? Bu
tarixi faktlar ermənilərin tarix, mədə-
niyyət oğurluğunun tam sübutudur. 
    Erməni müəllifi Q.A.Kapansyan
yazır: “Biz balkanlardan gəlib Hett
dövlətinin Hayasa əyalətində “friq”
adımızı itirib “Hayasa”, IV əsrdə isə
Ərmən yaylasına köçərək “erməni”
olduq. Eyni fikir və tarix D.Makkar-
tinin də yazılarında təkrarlanır. Er-
məni tarixçisi G.Kerovpyan  isə ya-
zır ki, hind-Avropa mənşəli erməni
köçərilər Türkiyə və Azərbaycan əra-
zilərinə XIX əsrdə gəlmə tayfalardır.
Erməni Abekyan Manuk da bu pro-
ses haqqında yazır: “Ermənilərin əc-
dadları kimdir, nə vaxt, haradan bu
ərazilərə gəliblər, bizim ulular kim-
dir, onların dilinə kim, necə təsir
edib? Təəssüf ki, əlimizdə bunları
təsdiq edən heç bir tarixi fakt yox-
dur”. Erməni tarixçisi R.G.Hovanes-
yan isə erməni tarixçilərinin uydur-
maları haqqında yazır: “Qədim za-
manlardan bu günə, Klikiyadan Qaf-
qaza qədər erməni torpağı olmayıb”. 
    Bu tarixi faktlar göstərir ki, ermə-
nilər sığındıqları Het dövlətinin Ha-
yasa əyalətində adlarını dəyişib “ha-
yasa” adlanmış, Türk ərmən yayla-
sında isə ərmən və hürrü türklərinə
sığınmaqla “hayasa” adını dəyişib
“erməni” adlanmış, bu adlarla da öz-
lərinə “tarix” yaratmağa çalışmışlar.
Amerika alimi Samuel. A.Uimzin er-
məniləri bu oğurluqları haqqında ya-
zır: “Son iki min il ərzində ermənilə-
rin öz torpağı olmayıb. Onlar indi ta-
rixin zibil qutusundan özlərinə tarix
axtarırlar”. 
    Bütün bu tarixi faktlar Türkiyə və
Azərbaycan ərazilərinə ermənilər
gəlmə tayfalar olduğunu, onların bu
ərazilərdə heç bir tarixi olmadığını,
qədim tayfa adlarımızı özlərinə so-
yad-familiya götürməklə saxta “ta-
rix” yaratdıqlarını  tam olaraq sübut
edir. 

Ermənilərin Qərbi Azərbaycan ərazisi
yer adlarından “Tarix” oğurluğu

    Alməmməd Eldaroğlu Naxçıvan ədəbi mü-
hitinin sayılıb-seçilən, tanınan və oxunan nü-
mayəndələrindən biridir. İstedadlı qələm sahibinin
kitabları, əsərləri sevilərək oxunur. Çünki onun
yaradıcılıq nümunələrində həm şirinlik, həm
mənalılıq,  həm də yüksək poetik əhvali-ruhiyyə
vardır. Vaxtilə “türk şairlərinin babası” hesab
edilən, “qəlb şairi” olaraq şöhrət və nüfuz
qazanan böyük ustad Füzuli deyirdi: “Söz candır,
əgər bilirsə insan, Sözdür ki, deyərlər, özgədir
can”. Azərbaycan ədəbiyyatşünaslığının patriarxı
hesab edilən böyük qələm sahibi və ədəbiyya-
tımızın bilicisi Firudin bəy Köçərli isə sənət və
sənətkarlıq işini səciyyələndirərək yazırdı: “Hər
kəlamın təsiri o vaxt dürüst və təbii olar ki,
onun mənbəyi şairin ürəyi və zəmiri-safi ola.
Ağıl və zor ilə yazılmış kəlam nə qədər mövzun
və müfəssəl olsa da, oxuculara təsir edə bilməz.
Hissiyyati-qəlbiyyə bəlağət və fəsahətin əvvəlinci
müəllimidir. ...hissiyyat nə qədər ali və təbii
olsa, bir o qədər kəlamın təsiri artıq olacaqdır”.
Bu mənada, şair Alməmməd Eldaroğlunun əsər-

lərində mövzu müxtəlifliyi, janr rəngarəngliyi
olduğu kimi, ifadəlilik və obrazlılıq zənginliyi
və məharəti vardır. Səmimiyyət və qəlbdən
gələn sözlərin ifadəsi onun yaradıcılığı üçün
səciyyəvi və xarakterikdir. 
     Şairin növbəti “Gecələr, düşüncələr...” kitabında
da vətənpərvərlik ruhu qüvvətlidir, əsərin başlıca
mövzusunu təşkil edib. Buradakı şeirləri şairin
vətənpərvərlik lirikasının yeni dövrdəki davamı
olaraq qəbul etmək olar. Kitabdakı şeirlərin hər
biri məzmun və ideya baxımından əhəmiyyəti
ilə seçilir. Şairin qələmə aldığı “Vətəndir yurdumun
dörd bir bucağı”, “Türküm, Türküstanım, Azər-
baycanım”, “Torpağına qurban, Vətən”, “Ana
Vətən, Azərbaycan, Naxçıvan”, “Yüz yaşın mü-
barək, canım Naxçıvan” kimi şeirləri Vətəni tə-
rənnüm, vəsf və poetik istedad və əlvanlıqla
təsviri ilə diqqəti cəlb edir. Şair bir vətəndaş
kimi ana Vətənə  – Azərbaycana, onun dilbər
guşəsi olan Naxçıvana olan sönməz, tükənməz
məhəbbətini ifadə edir, gözəlliklərini öyür, dilə
gətirir, tarixini, dəyərlərini öygü yerinə çevirir. 
    Kitabının ilk səhifəsində verilmiş “Vətəndir
yurdumun dörd bir bucağı” şeirində ana yurdun
hər qarış torpağı ilə dil açıb danışır:   

    Vətəndir yurdumun dörd bir bucağı,
    Gəlin unutmayaq, unudulmayaq.
    Yayır bu cahana zəfər sorağı,
    “Dəmir yumruq” ilə üçrəngli bayraq!

    Ümumiyyətlə, Alməmməd Eldaroğlunun
Vətən məhəbbətində fərd bütün cismi ilə Vətən
torpağına, onun sərhədlərinə çəkilən səddir.
Xalq şairi M.Arazın “sərhəd çəpəri” obrazlı
ifadəsinin yeni dövrdə yaradıcı davamı olan
“cismimi sədd edin” ifadəsi də şair Alməmməd
Eldaroğlunun poetik uğurudur. Şair özünün
timsalında vətəndaşları canı Vətən üstünə sədd
çəkilən insan olaraq görür. Vətəni isə kövşənləri,
çəmənləri, bağları-bağatları ilə ana Vətən, qib-
ləgah, Məkkə, Mədinə hesab edir.
    Şair yaradıcılığında doğma ana Vətəni Nax-
çıvana da ayrıca yer vermişdir. Onun 100 illik
muxtariyyət tarixinin bayram olaraq qeyd edilməsi
təntənəsinə qoşularaq qəlbinin sevinc səsini dilə
gətirmiş, bu gözəl yurda olan dərin məhəbbətini
yüksək poetik ustalıqla təcəssüm etdirmişdir:

    Ey doğma diyarım, ey ana Vətən,
    Bəzəndin çilçıraq, oldun al-əlvan!
    Şərqin qapısında ürəktək çarpan
    Ürəyim Naxçıvan, canım Naxçıvan,
    Damarımda coşan qanım Naxçıvan!

    Şair Vətən məhəbbətli duyğularının bədii
əksini “Qonaq gəldim”, “Zəfər günəşim”, “Cis-
mimi sədd edin Vətən üstünə”, “Azərbaycan
əsgəri” kimi şeirlərində də davam və inkişaf et-
dirmişdir. Şair bu şeirlərində Vətənin işğal altında
olan ərazilərinin azad edilməsi qələbəsi və
sevinci  fonunda özünün Vətənə olan məhəbbət

duyğularını poeziyanın mirasına çevirmişdir.
Şair “Qonaq gəldim” şeirində azad edilən Füzuli,
Cəbrayıl, Şuşa, Zəngilan, Qubadlı və başqa
Vətən torpaqlarına səfər etməsini vətəndaşlığın
milli iftixar və fərəh emblemi kimi dəyərləndir-
mişdir. Məhz bu zəfər, qələbə Azərbaycan xalqına
təkcə Vətən bütövlüyü deyil, həm də milli birlik
bəxş etmişdir. 
    Şairin yaradıcılığı üslubi püxtəlliyi, dilinin
şirinliyi, ifadə zənginliyi və obrazlılıq gücü ilə
diqqəti cəlb edir. Ana dilinin imkanlarından
məharətlə istifadə edən şair çox qiymətli,
orijinal bədii ifadələr işlədir, maraqlı və təsirli
məcazlar yaradır. Şeirlərindən birində “qərib
düşən ötən quş” obrazını yaradaraq onun qə-
ribliyi, kədəri və faciəsini müvəffəqiyyətlə
ifadə edə bilmişdir:

    Yuvasından qərib düşmüş ötən quş,
    Qan ağlayır güllər üstdə bir səhər.
    Cik-cikindən dil-dodağı qurumuş,
    Boğur onu kədər dolu bu qəhər.

    Şairin budəfəki yaradıcılıq külliyyatında
müəllifli bayatılar da yer almışdır. Bu bayatı-
larda Vətən, el məhəbbəti, saf eşq  xüsusi yer
tutur, ideyalılığı, diləyatımlığı ilə seçilir. Ya-
radıcılıq üfüqlərini genişləndirən şair  kitabına
qəzəllər, o cümlədən görkəmli şairlərin əsər-
lərinə nəzirə və təxmislər, habelə satirik ruhlu
şeirlər də daxil etmişdir. Şairin növbəti kitabının
oxucuları tərəfindən seviləcəyini əminliklə
söyləyə bilərik.

Ramiz QASIMOV

AMEA Naxçıvan Bölməsi İncəsənət,
Dil və Ədəbiyyat İnstitutunun

Ədəbiyyatşünaslıq şöbəsinin müdiri,
filologiya üzrə fəlsəfə doktoru, dosent

Qədim Naxçıvan torpağında
böyük sənət adamları, ustad

ifaçılar, görkəmli səhnə ustaları mə-
dəniyyət tariximizi inkişaf etdirməyə
nail olmuşlar. Naxçıvan teatrının il-
kin dövrlərində əvəzsiz xidmətlər
göstərən Hacıbəyovlar nəslinin adı
muxtar respublikamızın mədəniyyət
tarixinə qızıl hərflərlə yazılmışdır.
Hacıbəyovlar nəslinin ilk nümayən-
dəsi maestro Niyazinin atası Zülfü-
qar Hacıbəyli 1909-cu ildə Naxçı-
vanda qastrol səfərində olmuşdur.
1910-cu ilin sonunda yenidən Naxçı-
vana gəlib, buranın mədəni həyatı ilə
maraqlanmış və Üzeyir Hacıbəylinin
“Məşədi İbad” əsərini tamaşaya qoy-
muşdur. O vaxtdan başlayaraq mütə-
madi olaraq Zülfüqar Hacıbəyli özü-
nün və Üzeyir bəyin, eləcə də döv-
rün tanınmış sənətkarların əsərlərini
Naxçıvan teatr turuppasının əmək-
daşlarının köməyi ilə tamaşaya qo-
yaraq xalqla teatr arasında sıx əlaqə
yaratmağa nail olmağa çalışmışdır.
     Zülfüqar Hacıbəyli Naxçıvan teat-
rında yerli truppa ilə Üzeyir Hacıbəy-
linin “Məşədi İbad”la yanaşı, özünün
“Əlli yaşında cavan” əsərini də səh-
nələşdirərək yerli əhali arasında teatra
maraq oyadırdı. Onu da qeyd edək ki,
bəstəkar özünün “Evliykən subay”
operettasını Naxçıvanda olarkən ta-
mamlamış və bu əsər 1912-ci ilin
mart ayında Naxçıvan teatr səhnəsin-
də tamaşaçılara təqdim edilmişdir. O
da vurğulanmalıdır ki, 1910-cu illərə
qədər Azərbaycan qadınlarını teatrda
görmədiyimiz bir halda Naxçıvanda
qadınlar üçün təşkil edilmiş teatr sa-
lonu həmişə başdan-başa zərif cinsin
nümayəndələri ilə dolu olmuşdur.
Sözsüz ki, bu, Hacıbəyovların xalq
arasında teatra həvəs yaratması və
təbliğ etmələri ilə yanaşı, həm də xal-
qın Hacıbəyovlar nəslinə olan dərin
hörmət və məhəbbətdən irəli gəlirdi.
Zülfüqar Hacıbəyli təkcə teatrda əsər-
lərin tamaşaya hazırlanması ilə deyil,
səhnə əsərinin canlı şəkildə tamaşaçı-
ya çatdırılmasında mühüm rolu olan
musiqi ifaçılığını nəzərə alaraq Nax-
çıvanda Şərq musiqisindən ibarət mü-
samirələr də keçirirdi. O, xalq çalğı
alətləri ifaçıları ilə mütəmadi olaraq
məşqlər aparır, eyni zamanda dram
dərnəyi üzvlərinin musiqi təliminə
böyük diqqət yetirirdi.
    Məşhur müəllim və yazıçı Rəşid
bəy Əfəndiyev 1917-ci ilin sonların-
da Naxçıvanda qızlar məktəbinin
müdiri vəzifəsində çalışarkən həmin
məktəbin müəllimi, qadınların maa-
rifləndirilməsi yolunda var qüvvəsi
ilə çalışan Nazlı xanım Nəcəfova və
Rza Təhmasibin köməkliyi ilə qız-
lardan ibarət dram dərnəyi yaratdı.
Bu, Naxçıvan tarixində böyük mədə-
ni inqilab idi. 1917-ci ilin noyabr
ayının 12-də cümə günü qadınlar
üçün “Arşın mal alan” musiqili ko-
mediyası göstərildi. Zal qadınlardan
ibarət tamaşaçı ilə dolu idi. Tamaşa-
dakı rolları – Soltan bəyi Süsən Sul-
tanova, Cahan xalanı Gövhər Kən-
gərli, Süleymanı Asya Məmmədəli-
yeva, Vəlini Xanım Vəzirova, Gül-
çöhrəni Dilbər Sultanova, Əsgəri
Günəş Kəngərli, Asyanı B.Naxçı-
vanskaya, Tellini Fatma Şeyxova
məharətlə ifa edərək tamaşaçılar tə-
rəfindən hərarətlə alqışlanmışlar.
    1917-ci il oktyabr ayının 18-də
Üzeyir Hacıbəylinin “Arşın mal
alan” musiqili komediyası Rza Təh-
masibin rəhbərliyi ilə yeni quruluş-
da tamaşaçıya təqdim edildi. 
    Cəlil Məmmədquluzadənin
“Ölülər” tragikomediyası da Rza
Təhmasibin rejissorluğu ilə uğur qa-
zandı. Rza Təhmasibin və Əliqulu
Qəmküsarın böyük məharətlə yarat-
dıqları İsgəndər və Şeyx Nəsrullah

obrazları Naxçıvan teatrının tarixinə
qızıl hərflərlə yazıldı. Buna görə də
1918-ci il mart ayının 26-da “İm-
dad” cəmiyyətinin təşəbbüsü ilə
“Ölülər” əsəri yenidən tamaşaya qo-
yuldu. Bu tamaşa dini xürafat nüma-
yəndələrinin qəzəbinə səbəb olmuş,
teatra aid olan əşyalara od vurub
yandıraraq məktub yazıb qoymuşlar.
Məktubda yazılırdı: “Bir daha “Ölü-
lər”əsərini tamaşaya qoysanız özü-
nüzü ölmüş bilin”.
     Belə təzyiqlər teatr həvəskarları-
nın iradəsini qıra bilmədi. 1918-ci
ildə erməni vəhşiliyinin şahidi olan
Hüseyn Cavid Bakıdan Naxçıvana
qayıdaraq “Rüşdiyyə” məktəbində
müəllim işləməklə “Ədəbi məclis”
yaratmış, Araz-Türk Cümhuriyyətinin
qurulmasında yaxından iştirak etmiş-
dir. Həmin vaxt Türkiyədən azərbay-
canlıları erməni vəhşiliyindən qurtar-
maq məqsədilə gəlmiş Kazım Qara-
bəkir paşa, eyni zamanda Naxçıvanda
mədəni-maarif işləri ilə də maraqla-
nırdı. Bu vaxt Hüseyn Cavidin təşəb-
büsü ilə Əbdülhaq Hamidin “Əşbər”
adlı mənzum əsəri tamaşaya qoyulur.
Tamaşa Əşbərin Makedoniyalı İsgən-
dərin işğalçı yürüşünə qarşı apardığı
mübarizəni əks etdirir. Tamaşa göstə-
rildikdən sonra Kazım Qarabəkir
paşa çıxış edərək deyir: “Mən bir
hərbçi olaraq müharibənin nə qədər
fəlakətli, dəhşətli olduğunu bilirəm.
Müharibə əleyhinə daha çox əsərlər
yazılmasına ehtiyac vardır. Xocam
Hüseyn Cavidin müharibələr əleyhinə
yazdığı “İblis” adlı əsərinin olduğunu
bilirəm. Şeirlə yazılan bu əsər çox
gözəldir. Səhnəmizdə tamaşasını gör-
mək arzusundayam”.
    1918-ci ilin noyabr ayında türk
ordusu Naxçıvanı tərk etdikdən son-
ra azğın ermənilər yenidən Naxçıva-
na hücum edib bir sıra vəhşiliklər tö-
rətdikləri kimi, mədəniyyət sahəsini
də bərbad hala salmışlar. Bu dövrdə
Naxçıvandakı teatr binası azğın er-
mənilər tərəfindən tövləyə çevril-
mişdi. Buna görə də yerli aktyorlar il
ərzində yalnız bir-iki tamaşa göstərə
bilirdilər. “Qonşu qonşu olsa, kor qı-
zım ərə gedər”, “Molla Cəbi” tama-
şaları oynanılarkən M.Ə.Sabirin,
Ə.Qəmküsarın, Ə.Nəzminin şerlərini
həvəskar aktyorlar ifa edirdilər. “İm-
dad” cəmiyyətinin belə çıxışları xan-
ları-bəyləri qorxutduğu üçün onlar
bu cəmiyyəti bağlamağa müvəffəq
oldular. 1919-cu ildə “Ümid” adlı
yeni bir cəmiyyət təşkil edildi. Bu
cəmiyyət çox qarmaqarışıq bir vaxt-
da yaradıldığından cəmi iki əsər –
Ü.Hacıbəylinin “Arşın mal alan” və
M.F.Axundzadənin “Hacı Qara” ta-
maşası səhnəyə qoyulur.
    1919-cu ildə Təbrizə gedən
C.Məmmədquluzadə Naxçıvandan
bura köçüb gəlmiş
aktyorları və

tərəqqipərvər adamları başına yığa-
raq “Ölülər” əsərini tamaşaya qoyub
əldə edilən vəsaitlə “Molla Nəsrəd-
din” jurnalının burada çıxarılmasına
nail oldu. Tamaşadan əvvəl “Cəmiy-
yəti xeyriyyə” təşkilatı ilə danışıqlar
aparılır. Təbrizdə səlahiyyətli olan
ruhanilər, bir də şah mütləqiyyəti bu
əsərin tamaşaya qoyulmasının əley-
hinə idilər. Cəlil Məmmədquluzadə-
nin ciddi səyi və Təbrizdə böyük nü-
fuz sahibi olan Hacı Məhəmməd
Naxçıvaninin himayəsi ilə əsərin ta-
maşaya qoyulmasına icazə alınır. Ta-
maşanın rejissoru Cəlil Məmmədqu-
luzadə idi. Əsər 1 may 1921-ci ildə
Əkbər Abbasovun kirayə götürdüyü
teatr binasında göstərilir, böyük qal-
maqala səbəb olur. Görkəmli drama-
turq öz əsərini tamaşaya qoymaqla
Arazın o tayında ictimai-mədəni mü-
hitin dirçəlməsinə, milli oyanışa, de-
mokratik hərəkata, satirik ədəbiyyat
və mətbuatın inkişafına müsbət təsir
göstərmişdir. Bu illərdə Naxçıvan te-
atrında əsərləri tamaşaya qoyulan sə-
nətkarların əsərlərinin məzmunları
zamanın aktual problemlərini ortaya
qoymaqla bərabər, maarifçilik ideya-
larını da xalq arasında təbliğ edirdi.
1920-ci ilə qədər Naxçıvan teatrının
məfkurə və yaradıcılıq yolu ancaq
bundan ibarət olmuşdur. Bu dövrdə
Naxçıvan teatrı xalq arasında mütə-
rəqqi və demokratik qüvvələrlə, mür-
təce, xalqa zidd qüvvələr arasında
inadlı mübarizə aparmışdır. 
    Naxçıvanın mədəni həyatında
mühüm rol oynamış Hacıbəyovların
yaradıcılığına günü-gündən yerli
əhalidə marağın artmasını nəzərə
alan Səməd Mövləvi 1922-1923-cü
illərdə Üzeyir Hacıbəlinin “Əsli və
Kərəm” , “Leyli və Məcnun”, “Şah
Abbas və Xurşidbanu”, Zülfüqar
Hacıbəylinin “Aşıq Qərib” operala-
rını tamaşaya qoymuşdur. 
    Zülfüqar Hacıbəylinin vaxtilə
Naxçıvanda yaşayıb-yaratması və
burada olan musiqi mühiti ilə Üzeyir
bəyi yaxından tanış etməsi, poeziya-
mızın sönməz günəşi Hüseyn Cavid-
lə Üzeyir bəyin qardaşlıqdan seçil-
məyən yaxınlığı, Cəlil Məmməd -
quluzadə ilə daim yaradıcılıq əlaqə-
lərinin olması Naxçıvan teatrı tari-
xində silinməz izlər buraxmışdır.
    1923-cü ilin avqustunda Naxçı-
vanda gəzinti gecəsi keçirilir. Bu
gecə Abbas Mirzə Şərifzadə ilə Mər-
ziyə xanım Davudovanın rəhbərliyi
ilə düzəldilmişdi. Həmin gün oynanı-
lan “Arşın mal alan”da Abbas Mirzə
özü Sultan bəy, Mərziyə xanım isə
xala rolunda çıxış edirdilər. Qalan
rollar isə Naxçıvan teatrının aktyorla-
rı tərəfindən təqdim olunurdu.
     1924-cü ildə Şərurda “Yallı” an-
samblı yaradılır. Naxçıvan mədəniyyə-

tinin inkişafı ilə daim
maraqlanan Üzeyir

Hacıbəyli Naxçıvana səfərləri zaman
Şərur yallılarının ifasına dəfələrlə öz
həyat yoldaşı ilə birgə tamaşa etmiş,
Şəruru “Azərbaycan folklor mədəniy-
yətinin beşiyi” adlandırmışdır.
    Üzeyir Hacıbəyli 1937-ci ildə
Naxçıvana növbəti dəfə səfər edir və
Naxçıvanda musiqi mədəniyətinin
inkişafı sahəsində səmərəli işlər apa-
rır. O burada professional musiqiyə
yol açan 1 nömrəli musiqi məktəbi-
nin təməlini qoyur. 
    Bu böyük musiqi xadiminin
1937-ci ildə Naxçıvandan SSRİ Ali
Sovetinin Millətlər Sovetinə deputat
seçilməsi xalqın ona olan sevgisinin
ifadəsi idi. Bu da musiqi tariximizdə
silinməz bir faktdır ki, Zülfüqar və
Üzeyir Hacıbəylilərin operettalarının
Naxçıvan teatrında tamaşaya qoyulma-
sı böyük mədəni hadisəyə çevrilmişdir. 
    Dahi bəstəkarın təşəbbüsü ilə
1938-ci ildə “Şərur” Xalq Yallı An-
samblı Moskvada Azərbaycan ədə-
biyyatı və incəsənəti ongünlüyündə
uğurla çıxış edir. Bu çıxışdan sonra
ansambl, demək olar ki, sovetlər bir-
liyini təşkil edən bütün respublikala-
rın konsert salonlarında rəngarəng
yallılar nümayiş etdirir.
     Dahi bəstəkarımızın Naxçıvana
daha bir qayğısı onun təşəbbüsü ilə
yaradılan musiqi məktəbinə piano ba-
ğışlaması idi. Bu məktəb muxtar res-
publikanın mədəni həyatında mühüm
rol oynadı. Qısa bir vaxtda məktəbin
yetirmələri Bakı Musiqi Texnikumun-
da təhsillərini davam etdirmək imkanı
qazandılar. Həmin tələbələrdən biri də
Məmməd Məmmədov olmuşdur. O,
təhsil illərini belə xatırlayırdı: “Musi-
qi texnikumunun birinci kursunda
oxuduğum vaxtda bərk xəstələnmiş-
dim. Musiqi texnikumuna rəhbərlik
edən böyük şəxsiyyət, dahi bəstəkarı-
mız, gözəl, xeyirxah insan Üzeyir Ha-
cıbəylinin qayğısı nəticəsində məni
xəstəxanaya apardılar. O mənim dola-
nışığımla maraqlandı, mənə maddi-
mənəvi cəhətdən bir ata kimi kömək-
lik göstərdi. Xəstələndiyimdən xəbər
tutan atam Bakıya gəlir, hansı xəstə-
xanaya aparıldığım haqqında Ü.Hacı-
bəylidən soruşur. Üzeyir Hacıbəyli
atamın cibinə pul qoyur, işçilərindən
birinə atamı mənim yanıma, xəstəxa-
naya aparmağı tapşırır. Kaş, Üzeyir
bəy kimi insanlar çox olardı”. 
     Məmməd Cavadov 1932-ci ildə
Üzeyir Hacıbəylinin yaratdığı və ilk
zamanlar başçılıq etdiyi Azərbaycan
Xalq Çalğı Alətləri Orkestrinə klarnet
ifaçısı kimi işə qəbul olunur. Beləlik-
lə, gənc musiqiçi uzun illər həsrətində
olduğu böyük musiqi dünyasına qə-
dəm qoyur. 1938-ci ildə Moskvada
keçirilən Azərbaycan ədəbiyyatı və
incəsənəti ongünlüyü Azərbaycan mu-
siqiçilərinin, incəsənət xadimlərinin,

ümumiyyətlə,
Azərbaycan mə-
dəniyyəti və in-
cəsənətinin

ümumittifaq ta-

maşaçıları qarşısında ilk hesabat kon-
serti idi desək, heç də səhv etmərik.
Digər tərəfdən isə bu tədbir Azərbay-
can incəsənət işçiləri üçün beynəlxalq
aləmə yol açan ilk “vəsiqə” idi. Bu
baxımdan ongünlükdə iştirak edəcək
sənətkarlar çox məsuliyyətlə seçilmiş-
dilər. Məmməd müəllimin də bir mu-
siqiçi kimi Moskvada iştirak edəcək
sənətkarlar sırasına daxil edilməsi
onun professional ifaçılığına verilən
ən yüksək dəyər idi. Təsadüfi deyildi
ki, elə həmin il (1938) Üzeyir bəyin
təklifi ilə Məmməd Cavadov Azər-
baycan Dövlət Opera və Balet Teatrı-
nın simfonik orkestrinə işə təyin edi-
lir. Tezliklə o, gözəl klarnet, saksafon
və bir sıra nəfəs alətləri ifaçısı kimi
ad-san qazanmağa başlayır. Məmməd
müəllimin ifaçılığına yüksək dəyər
verən maestro Niyazi və bəstəkar To-
fiq Quliyev onu 1941-ci ildə yaratdıq-
ları Azərbaycan Caz Orkestrinə solist-
saksafonçu kimi işə dəvət edirlər. Mu-
siqi sənəti ilə yaxından tanış olanlar
yaxşı bilirlər ki, caz orkestrində solist
kimi fəaliyyət göstərmək çox çətin bir
vəzifədir. Bu vəzifənin öhdəsindən
gəlmək üçün musiqiçidən hər zaman
musiqi duyumu ilə yanaşı, yüksək ifa-
çılıq texnikası, musiqi alətinin səs dia-
pazonu üzrə bütün səslərin lazımi sə-
viyyədə səsləndirilməsi və müəyyən
dərəcədə aktyorluq qabiliyyəti tələb
olunur. Belə xüsusiyyətlərə malik iste-
dadlı ifaçı iki ilə yaxın caz orkestrində
çalışır. Yüksək idarəçilik qabiliyyətinə
malik musiqiçilərə olan böyük ehtiyac
Məmməd Cavadovun tezliklə
(1943-cü ilin yanvar ayından etiba-
rən) Məşədi Əzizbəyov adına Azər-
baycan Dövlət Dram Teatrına direk-
tor, 25 fevral 1943-cü il tarixdən isə
Naxçıvan Dövlət Musiqili Dram Teat-
rına direktor və dirijor vəzifələrinə tə-
yin edilməsi ilə nəticələnir. 
    1946-cı ilin əvvəllərində Naxçı-
van teatrının işçiləri Üzeyir Hacı-
bəylini yenidən Naxçıvan seçki dai-
rəsindən SSRİ Ali Sovetinin Millət-
lər Sovetinə deputatlığa namizəd
göstərirlər. Dahi bəstəkar o zaman
Ordubad şəhərində olmuş, mədəni
həyatın vəziyyəti ilə maraqlanmış,
orada yeganə tar ifaçısı olan Məm-
məd Qəniyevi Azərbaycan Dövlət
Konservatoriyasına aparmış, onun
tar ixtisası üzrə təhsil almasına kö-
məklik göstərmişdir. 
    Hacıbəyovlar nəslinin digər nü-
mayəndəsi Soltan Hacıbəyli Azər-
baycan Dövlət Konservatoriyasının
rektoru vəzifəsində çalışarkən naxçı-
vanlı abituriyentlərin konservatori-
yaya müsabiqədən kənar daxil olma-
larına öz köməyini əsirgəməmişdir.
     Hacıbəyovlar nəslinin başqa bir
nümayəndəsi maestro Niyazi də Nax-
çıvanla əlaqəli olmuşdur. O, 1974-cü
ildə Naxçıvan Muxtar Respublikası-
nın 50 illik yubileyinə həsr edilmiş
dövlət konsertinin hazırlanmasına
rəhbərlik etmişdir. Naxçıvan musiqi
mədəniyyətinin inkişafına qayğı ilə
yanaşan maestro Niyazi Naxçıvanda
Orta İxtisas Musiqi məktəbinin açıl-
ması məsələsinin həmin vaxt Azər-
baycan Kommunist Partiyası Mərkəzi
Komitəsinin birinci katibi vəzifəsində
çalışan Ulu Öndər Heydər Əliyevdən
xahiş etmişdir. Görkəmli dövlət xadi-
minin göstərişi ilə 1975-ci ildə Nax-
çıvanda Orta İxtisas Musiqi məktəbi
açılmış və maestro özü bu məktəbin
açılışında iştirak etmişdir.
     Üzeyir Hacıbəylinin Azərbaycana
verdiyi əvəzsiz sənət töhfəsinə naxçı-
vanlı musiqiçilərin sevgisi sonsuzdur. 

    Məlumdur ki, Azərbaycan tari-
xinin zənginləşməsinə öz töhfəsini
vermiş Naxçıvan böyük inkişaf
yolu keçən muxtariyyətinin 100
yaşını qeyd edir. Bu münasibətlə
biz də mətbuat tariximizdə önəmli
yeri olan və muxtar respublikamı-
zın ictimai-siyasi həyatının işıq-
lanmasında böyük xidmətlər gös-
tərmiş 103 yaşlı “Şərq qapısı” qə-
zetinin ötən əsrdə çap edilən nöm-
rələrində dərc olunmuş müxtəlif
mövzularda maraqlı, tarixi faktlar-
la zəngin məqalələrin təhlili və ye-
nidən işıqlandırılması ilə oxucula-
rımızın görüşünə gəlmişik. Bu
günlərdə şəhərimizin mərkəzində
yerləşən Məmməd Səid Ordubadi
adına Naxçıvan Muxtar Respubli-
kası kitabxanasında “Şərq qapısı”
qəzetinin nüsxələrini vərəqləyər-
kən 1991-ci ilə aid “Tariximizi
bilməsək” başlığı ilə qələmə alı-
nan bir yazı diqqətimi çəkdi. Yazı-
nı oxuyarkən məqalənin əsas məğ-
zində tarixi abidələrin dayandığını
gördüm. Məqalədə bir sıra tarixi
tikililər, o cümlədən də XII əsrdə
Naxçıvan şəhərində inşa olunmuş
Came məscidinin, Pirqəmiş məs-
cidinin, Ordubad şəhərində yerlə-
şən XVII əsrin memarlıq nümunə-
si sayılan Came məscidinin və
Naxçıvan şəhərindəki Zaviyə məs-
cid-mədrəsə kompleksinin adları
xüsusi vurğulanıb. Hələ 30 il bun-
dan öncə dövrünün tanınmış qə-
ləm sahiblərinin geniş məqalələr,
reportajlar hazırladığı bu tarixi
abidələri yenidən araşdırmaq, on-
lar haqqında yazılmış məqalələrə,
arxiv materiallarına təkrarən qa-
yıtmaq, o cümlədən ömrünü tarixi
abidələrimizin araşdırılmasına
həsr etmiş görkəmli alimlərimizlə
həmsöhbət olmaq bir əsri geridə
qoymuş “Şərq qapısı” qəzetindən
100 yaşlı muxtariyyətimizə açılan
maarifçilik yoluna yenidən işıq
tutmaq olardı.

Haqqında danışdığımız qədim
məscidlərimiz barədə daha ətraflı
məlumatı AMEA-nın müxbir
üzvü, tarix elmləri doktoru, Naxçı-
van Dövlət Universitetinin profes-
soru Hacıfəxrəddin Səfərlidən öy-
rənirik. Hacıfəxrəddin müəllimin
sözlərinə görə, məscidlərin yaran-
ması İslam dininin meydana gəl-
məsindən, yəni VII əsrdən başla-
yır. Orta əsrlərdə Azərbaycanda və
digər müsəlman ölkələrində İslam
qayda-qanunlarına riayət etməklə
hər bir ölkənin memarlıq ənənələ-
rinə uyğun məscidlər inşa edilirdi.
Azərbaycanda, o cümlədən onun
qədim mədəniyyət mərkəzlərindən
biri olan Naxçıvan bölgəsində də
məscidlər tikilirdi. Burada indiyə-
dək bizə məlum olan ən qədim
məscid nümunəsi Naxçıvan me-
marlıq məktəbinin banisi, görkəm-
li memar Əcəmi Əbubəkr oğlu
Naxçıvani tərəfindən XII əsrdə
inşa edilmiş Came məscididir.
XIX yüzilliyin sonlarınadək ya-
rımuçuq vəziyyətə düşmüş məs-
cid Atabəylər memarlıq kom-
pleksinə daxil olan ən möhtə-
şəm memarlıq nümunələrindən
biri olmuşdur. Müsahibimiz de-

yir ki, bu məscid haqqında bizə
ancaq tədqiqatçıların əsərləri, XIX
əsrdən yadigar qalmış fotoşəkil və
XIX yüzillikdə Naxçıvana gəlmiş
fransız səyyahı və arxeoloqu Jan
Dyelafuanın çəkdiyi rəsm əsəri
məlumat verir. Həmçinin “Şərq
qapısı” qəzetinin arxiv səhifələrin-
də də sözügedən məscidin tarixi
haqqında müəyyən məlumatlar
tapmaq mümkündür. Fotoşəkillərə
və rəsmlərə istinad edərək Came
məscidi haqqında müəyyən fikir-
lər yürütmək  olur.

Hacıfəxrəddin müəllimin söz-
lərinə görə, Atabəylər dövlətinin
mövcud olduğu dövrdə, Şərq me-
marlıq üslubunda tikilən bu məs-
cid Naxçıvanda ən əzəmətli və qə-
dim tikilisi olmaqla bərabər, həm

də əhalinin ən çox toplaşdığı sosi-
al-siyasi və ideoloji mərkəz kimi
seçilmişdir. Came məscidinin yer-
ləşdiyi Atabəylər memarlıq kom-
pleksinin əsas tikililərindən biri də
Eldənizlər sarayı olmuşdur. Ehti-
mal ki, bu məscid Atabəy hökm-
darlarının ibadət etməsi üçün sara-
yın yaxınlığında inşa etdirilmişdir.
Dövrünün görkəmli memarı Əcə-
mi Naxçıvaninin dərin biliyi, elmi
ilə sözügedən məscidin tikilməsin-
də Atabəylər dövlətinin qüdrəti,
dövlətin başında duran Eldənizlə-
rin əzəməti nəzərə alınmış, pay-
taxtın baş məscidi olmaq etibarilə
çox möhtəşəm inşa edilmişdir.
Məhz bu əzəmətinə və möhtəşəm-
liyinə görə o, digər abidələrin gö-
zəlliyini geridə qoymuş və əraziyə
gələn səyyahların, tədqiqatçıların
diqqətini cəlb etmişdir. Məsələn,
XII əsr fransız səyyahı Jan Ta-
vernye bu məsciddən bəhs etmiş,
onu “Asiyanın ən yaxşı və gözəl
məscidlərindən biri” kimi dəyər-
ləndirmişdir.
    Müsahibimiz deyir ki, “Şərq
qapısı” qəzetinin səhifələrində
adına rast gəldiyimiz məscidlər-
dən biri də şəhərimizdə yerləşən
qədim Pirqəmiş məscididir. Pirqə-
miş məscidi Naxçıvan şəhərinin
Şahab məhəlləsindədir. Aparılan
tədqiqatlar təsdiq edir ki, bu məs-
cidin yerində orta əsrlər zamanı
Naxçıvan ərazisində fəaliyyət gös-
tərən sufi təriqətlərindən birinə
məxsus xanəgah olmuşdur. Bu xa-
nəgahın rəhbəri əsl adı məlum ol-
mayan Pir Xamuş adlı şeyx ol-
muşdur. Şeyxin adına əlavə edil-
miş “pir” titulu sufilərdə ən yük-
sək məqamlardan biridir. “Pir” is-
tilahı digər mənaları ilə yanaşı,
həm də orta əsrlər zamanı sufi tə-

riqəti rəhbərlərinə verilən
titul idi. Sufilikdə ən yük-
sək məqam övliyalara
və pirlərə məxsus ol-
muşdur. Bütün bunlara
əsasən deyə bilərik ki,
Naxçıvan şəhərində
indi “Pirqəmiş” adı ilə
tanınan məscidin adın-
dakı “pir” sözü sufilik-

lə bağlıdır və orada fəaliyyət gös-
tərən təriqətin rəhbərinin titulu ol-
muşdur. Məscidin adının ikinci
hissəsində indi “qəmiş” kimi tələf-
füz olunan “xamuş” sözü isə fars
dilində “sakit”, “dinməz” mənası-
nı verir. Görünür, xanəgahın baş-
çısı çox danışmağı sevməyən, sa-
kitcə zikr etməklə gününü keçirən
bir adam olmuşdur. Çünki bəzi xa-
nəgah rəhbərləri yüksək savada
malik olsalar da, özlərinin az bili-
yə malik olduqlarını düşünərək
danışmaqdan çox susmağa üstün-
lük vermişlər. Haqqında bəhs etdi-
yimiz xanəgah rəhbəri də bu ba-
xımdan xalq arasında “susan pir”
– “Pir Xamuş” adı ilə tanınmışdır.
     Pir Xamuş xanəgahı Naxçıvan
şəhərində uzun müddət fəaliyyət
göstərmiş, onun ardıcılları olan
dərvişlər əhali arasında böyük nü-
fuza malik olmuş, dövrün və cə-
miyyətin sosial-siyasi və ideoloji
həyatında yaxından iştirak etmişlər.
Əhali arasında böyük hörmət və
nüfuz sahibi olması səbəbindəndir
ki, xanəgahda fəaliyyət göstərən
dərvişlərin rəhbəri, şeyxi Pir Xa-
muş öldükdən sonra öz xanəgahı
yanındakı məsciddə də dəfn edil-
miş, qəbri müridləri və əhali tərə-
findən ziyarətgaha çevrilmişdir.
Orta əsrlərdə olduğu kimi, bu qəbir
XX yüzilliyin 30-cu illərinə qədər
ziyarət edilirmiş. Ziyarətgah həm
də məscid kimi istifadə olunurdu.
Hacıfəxrəddin müəllim deyir ki,
Pirqəmiş məscidinin binası sovet
hakimiyyəti illərində, ateizmin tüğ-
yan etdiyi zamanlarda sökülmüş,
yerində hamam tikilmişdi. Ancaq
məscid yerində tikildiyi üçün əhali
buraya gəlməmiş və hamam uzun
müddət istifadəsiz qalmışdı. Azər-
baycan öz müstəqilliyini bərpa et-
dikdən sonra bina yenidən qurula-
raq məscidə çevrilmişdir.

Hacıfəxrəddin müəllimin sözlə-
rinə görə, Naxçıvan Muxtar Res-
publikası ərazisində indiyədək gə-
lib çatan möhtəşəm məscid nümu-
nələrindən biri də Ordubad şəhə-
rindəki Came məscididir. Bölgənin
ikinci böyük şəhəri olan Ordubad
şəhəri tarix-memarlıq abidələri ilə
çox zəngindir. Bu cəhətdən o nəin-
ki Naxçıvan Muxtar Respublikası,
geniş mənada, Azərbaycan şəhərlə-
ri arasında ilk yerlərdən birini tu-
tur. Müsahibimiz deyir ki, Ordu-
bad şəhərinin mərkəzində yerləşən
Came məscidi şəhərin əsas məsci-
di olmuşdur. Tikdirilməsi əhali tə-
rəfindən varlı bir qadının adı ilə
əlaqələndirilən məscidin sahəsi bö-
yükdür. Məscid şəhər əhalisinin
əsas ibadət yeri olmaqla bərabər,
həm də insanların ən çox toplaşdı-
ğı əhəmiyyətli bir sosial-siyasi və
ideoloji mərkəz olmuşdur. İnsanlar
burada namaz qılıb ibadət və zikr

etməklə yanaşı, müxtəlif görüşlər
keçirir, söhbətləşir, bir-biri ilə ün-
siyyət yaradırdılar. Burada adamlar
ölkədə olan məlumatlardan xəbər
tutur, fikir mübadiləsi edirdilər. Bu
məscid orta əsrlər zamanı Ordubad
şəhərinin dini və inzibati mərkəzi
sayılmışdır. 

Məscidin üzərində kitabə olma-
dığı üçün onun inşa tarixi haqqın-
da qəti fikir söyləmək mümkün
deyildir. Ancaq abidəni memarlıq
baxımından tədqiq edən akademik
Ə.Salamzadə və sənətşünaslıq
doktoru K.Məmmədzadənin fik-
rincə, özünün indiki görkəmində
çox zəngin inşaat ənənələrinin
məhsulu təsirini bağışlayan məsci-
din zahiri memarlıq siması ehti-
mal ki, XVII yüzilliyin əvvəllərin-
də yaranmışdır. Qeyd etmək la-
zımdır ki, 1902-ci ildə məsciddə
və ətrafında abadlıq bərpa işləri
apararkən torpağın altından üzə-
rində hicri tarixi ilə “111-ci il” və
“Harun” şəxs adı yazılmış kərpic
tapılmışdır. Bu tarixə əsasən ehti-
mal etmək olar ki, məcsidin əsası
hicri 111-ci ildə, miladi ilə 729-cu
ildə qoyulmuşdur. XVII əsrdə isə
məscid müasir görkəmə salınmış-
dır. Həmin vaxt həm də məscidin
şərqdən giriş qapısının baş tərəfin-
də Səfəvi hökmdarı I Şah Abbasın
Ordubad əhalisinin xəzinəyə veri-
ləcək bir sıra vergilərdən azad
olunması haqqında 1604-cü ildə
imzaladığı fərmanın mətninin əks
olunduğu kitabə də qoyulmuşdur.
    Hacıfəxrəddin müəllim onu da
deyir ki, haqqında danışdığımız
“Tariximizi bilməsək” adlı məqa-
lədə adıçəkilən məscidlərdən biri
də bu günə qədər Naxçıvan şəhə-
rində salamat vəziyyətdə qalan
Zaviyə məscididir. Bu məscid
hazır da şəhərin Heydər Əliyev
prospekti ilə Təbriz küçəsinin kə-
sişdiyi yerdə, eyniadlı Zaviyə mə-
həlləsində yerləşir. Ərəbcə
“guşə”, “künc”, “bucaq” mənasını
verən “zaviyə” orta əsrlər zamanı
müsəlman Şərqində fəaliyyət gös-
tərən sufi təriqətlərinə mənsub
məskənlərin adlarından biridir.
Xanəgahlar kimi zaviyələrdə də
ayrı-ayrı təriqətlərə mənsub dər-
vişlər yaşamış və ətraflarına mü-
ridlər toplayaraq öz ideyalarını
yaymışlar. Orta əsrlərdə Naxçı-

vanda yaşayan bəzi təriqət tərəf-
darları məscidlərə getmir, özləri
üçün ayrıca təkyələr, zaviyələr ti-
kir, orada yaşayır, ibadət və zikrlə
məşğul olurdular. Hürufi təriqəti-
nə mənsub olan dərvişlər belə
yerləri “xanəgah”, bektaşi və nəq-
şibəndilər isə “zaviyə” adlandırır-
dılar. Qeyd etmək lazımdır ki,
Naxçıvan şəhərindəki bu Zaviyə
məscidi bektaşilərə məxsus ol-
muşdur.

Həmsöhbətimiz qeyd edir ki,
Zaviyə məscid-mədrəsə binası is-
tər plan quruluşu, istərsə də ayrı-
ayrı hissələrin formasına görə
Naxçıvandakı digər dini binalar-
dan tamamilə fərqlənir. XVII-
XVIII əsrlərdə Azərbaycan me-
marlığında əvvəlki dövrün ənənə-
ləri ilə yanaşı, yeni tikinti meyil-
ləri də bu binanın görkəmində
özünü göstərib. İnşaat tiplərindəki
bu dəyişiklik, əsasən, dini tələba-
tın daha geniş şəkildə ödənilməsi
ilə əlaqədar olmuşdur.
    Söhbətimizin sonunda Hacıfəx-
rəddin müəllim bildirdi ki, “Şərq
qapısı” qəzeti, həqiqətən də, Azər-
baycan mətbuat tarixində böÿük
məktəb yaratmış və tədqiqatlar
üçün gələcək alimlərin, tədqiqatçı-
ların üzünə qapı açmışdır: “Şərq
qapısı” nəinki tarixi faktlarla zən-
gindir, eyni zamanda yüzillik mux-
tariyyət tarixi olan Naxçıvanın icti-
mai-siyasi həyatının işıqlanmasın-
da da böyük rol oynamışdır. 
     Müsahibimizin də sözlərindən o
qənaətə gəlirik ki, qəzetimizin səhi-
fələrində Naxçıvanın tarix və mə-
dəniyyət abidələri haqqında çoxlu
məqalələr yazılmışdır. Bu gün bi-
zim tədqiqatçı alimlərimiz muxtar
respublikanın nəinki məscidləri,
ümumiyyətlə, tarix və mədəniyyət
abidələri haqqında hərtərəfli araş-
dırmalar apararaq Naxçıvan tarixi-
nə, bütövlükdə, Azərbaycan tarixi-
nə böyük töhfə verirlər. Bununla
yanaşı, muxtar respublikamızın
keçmişini özündə ehtiva edən bir
çox sahələrdə kifayət qədər tədqi-
qatlar aparılıb, elmi kitablar, tədqi-
qat materialları işıq üzü görüb. Və
inanırıq ki, Naxçıvan Muxtar Res-
publikasının tarixini işıqlandırmaq-
da bundan sonra da “Şərq qapısı”
qəzetinin rolu böyük olacaqdır...

- Bülbül QULİyeVA

Bir əsri geridə qoymuş “Şərq qapısı” qəzetindən
100 yaşlı muxtariyyətimizə açılan maarifçilik yolu...

   “Şərq qapısı” qəzeti bu adla yeni layi-
həyə start verib. Belə ki, qəzetimizin
nömrələrində şəhid analarının övladları
haqqında xatirələri yer alacaq. 44 cüm-
ləyə sığışdırılacaq hər bir xatirənin şə-
hidlərimizə böyük sevgi və ehtiram kimi
oxucularımız tərəfindən də maraqla qarşılanacağına əminliyimizi bildirir,  şəhidlərimizin ruhu
qarşısında baş əyir, belə igid oğullar böyütmüş analarımıza minnətdarlığımızı ifadə edirik. Bu-
günkü nömrəmizdə Şərur rayonunun Xanlıqlar kəndindən olan şəhidimiz Ayxan Məmmədovun
anası Şəlalə Məmmədovanın, Şərur rayonunun Dizə kəndindən olan şəhidimiz Vüsal Vəliyevin
anası Mədinə Vəliyevanın və Şərur rayonunun Yuxarı Yaycı kəndindən olan şəhidimiz Babaxan
Babayevin anası Kamilə Babayevanın övladları haqqında xatirələri yer alıb.

    Deyirlər ki, şəhidlər qəhrəman doğulurlar.
Fəxr edirəm ki, mənim şəhid balam da qəh-
rəman doğulmuşdu. Yəni dünyaya qəhrəman
kimi gəlmişdi, qəhrəman kimi də getdi. Getdi
və bizi gözüyaşlı qoydu. Hər gün körpəliyini
xatırlayıram. Heç yadımdan çıxmaz. Vüsalın
5 yaşı var idi. Mənfur ermənilər kəndimizi
top atəşinə tutmuşdular. Qonşularla birlikdə
uşaqları bizim evimizin zirzəmisində saxla-

yırdıq. İnanırdıq ki, bir gün buna son qoyu-
lacaq. Çətin də olsa, dözməliyik. Həmin gün-
lərin birində ara sakitləşdikdən sonra çölə
çıxdım. Qayıtdım ki, uşaqların hamısı gülür,
amma Vüsal ağlayır. Dedim ki, Vüsalı kim
vurubdu? Öyrəndim ki, heç kim onu vurmayıb.
Vüsal acığından öz saçını yolub. Dedim ki,
ana qurban, saçını niyə yoldun? Üzünü sinəmə
sıxıb, dedi ki, ana, mən böyüyəndə erməniləri
öldürəcəyəm. Vüsal belə qeyrətli idi.
    Oğlum atasına, anasına, qardaş-bacısına,
hər kəsə çox yanımlı idi. Xatirələri bitməz-

tükənməzdir. Oğlum bir gün dedi ki, ana,
Vüsalla bağlı xatirələrini kitab şəklində yaza
bilmərsən? Onda Vüsal haqqında xatirələrim
gözümün qarşısından bir kinolent kimi keçdi.
Qələmi götürüb bir şeir yazdım:

Deyirlər, Vüsaldan xatirə yazım,
Vüsallı günləri yadıma salım.
Vüsal bir dastan idi dəftərə sığmaz,
Vüsalın yerini kimsə doldurmaz.
Atanın-ananın qeydinə qalan,
Bacı-qardaşının hayına çatan
İstəkli əmiydi, sevimli dayı,
Dünyaya gəlməyib Vüsalın tayı.
Oturub-durmağın yerini bilən,
Güləndə gülüşü nümunə olan.
Vüsalın sevgisi Murovdan uca,
Vüsal layiq idi qızıldan taca.
Toylara girəndə şıdrığı süzən,
Neçə cavan qızın ürəyin üzən.
Gözlərim önündən getmir xəyalın,
Mənim şəhid oğlum, igid Vüsalım.

    Nə etmək olar? Təsəllimiz düşmən tapda-
ğında olan torpaqlarımızın geri alınmasıdır.
İgid oğullarımız bu yolda şəhid oldular. Allah
onların ruhunu şad etsin, qazilərimizə sağlam
həyat versin!

Ayxan orta məktəb illərindən hərbçi
olmaq istəyirdi. Dərslərini çox yaxşı
oxuyurdu. Əlaçı idi. Bu da onun hərbi
liseyə qəbul olmasını asanlaşdırdı. Qə-
bul olunduğunu eşidəndə sevindiyini
görəydiniz... Üç il Naxçıvanda oxu-
duqdan sonra AHM-ə qəbul oldu. Ora-
nı bitirdikdən sonra Beyləqana təyinat
aldı. Sonra Cəlilabadda işinə davam
etdi. 10 gün kursda oldu. Kursu bitir-
dikdən sonra müharibə başladı.

Ayxangil evdə 3 uşaq idilər. İki oğ-
lan, bir qız. Çox mehriban idilər. Bacı-
sını çox sevirdi. Nişanlı idi balam.

Toya hazırlaşırdıq. 9 ay idi evə gəlmirdi. Həmişə gələndə mənim yanaqlarımı dartıb əzizləyərdi. 
    Sentyabrın 14-ü ad günü idi. Ona tort hazırlamışdıq. Ayxan bunu bilmirdi. Tortun üzərinə xüsu-

si təyinatlı qüvvələrin geyim formasının şəklini vurmuşduq. Soruş-
dum ki, tort necədir? Dedi ki, qəşəngdir. Mənim şamımı yandırın,
amma söndürməyin... 

25 sentyabrda bizimlə danışdı. Dedi ki, təlimə gedirik. Birdən
olar ki, mənə zəng çatmaz. Hər dəfə zəng vuranda deyirdim ki, sə-
nin təlimin bitmədi? Deyirdi ki, yox hələ. Qurtaran kimi özüm zəng
edəcəyəm.

Müharibə dövründə bizimlə cəmi 2 dəfə danışdı. Birinci dəfə
oktyabrın 9-u zəng vurmuşdu. 20-si yenə zəngi gəldi. Nə biləy-
dim ki, bu onun sonuncu zəngidir. 21 oktyabrda balam şəhid
oldu. Oktyabrın 20-si gecə saat 11-ə işləmiş zəng vurdu. Dedi
ki, hər şey yaxşıdır. Özünüzdən muğayat olun. Dedim ki, Ay-
xan, sən odun-alovun içərisindəsən. Sən özündən muğayat ol.
Dedi ki, hər şey qaydasındadır. Son danışığı belə qürurlu idi.

Mənim qəhrəman, igid, qorxmaz, Vətənini canından çox sevib, ona qurban verən balamla
fəxr edirəm!

(15.07.1988-09.11.2020)

Babaxan çox ağıllı uşaq
olub. Evdə bir işə başlayan
kimi tez özünü çatdırardı.
Deyirdi, ana, nə işin var,
mənə de, yerinə yetirim. Bir-
dən o biri uşaqlar sənin sö-

zünə baxmaz. Sənin xətrinə dəyərlər.
Gecə də olsa, sənin işini görəcəyəm. 

Babaxan mənə həm övlad, həm
bacı-qardaş idi. O getdikdən sonra
bütün qolum-qanadım qırılıb. Oğlum
da, qızım da var. Amma heç biri ona
bənzəməz. Babaxan evin balacası idi.

Hər gün yuxudan durub mənim yanıma gələrdi. Deyirdi
ki, ana, sənə çox əziyyətlər vermişəm. Haqqını mənə halal et. Deyirdim ki, ay oğul,
sən çörək qazanmağa gedirsən. Mən nə edirəm? Sən getdikdən sonra istirahət edirəm.
Sən əziyyət çəkirsən. Sən bizim qeydimizə qalırsan. 

Müharibəyə gedəndən sonra tez-tez zəng vu-
rurdu. Hal-əhval edirdi. Deyirdi ki, ana, haqqını
halal et. Soruşurdu ki, atam haradadır? Cavab ve-
rirdim ki, işə gedib. Deyirdi ki, ana, ona da
deyəcək sözlərim var. Neçə dəfə zəng vurdu, atası
ilə danışa bilmədi. Gecə atası evə gələndə dedim
ki, uşaq səni axtarırdı. Sonra Babaxandan zəng
gəldi. Dedi ki, ata, bizi Qarabağa aparırlar, anamı
sənə tapşırıram.

Sonuncu dəfə 19 oktyabrda bizimlə danışdı.
20-si isə şəhid oldu. Danışanda dedi ki, ana, mən-
dən narahat olmayın. Məndən nigaran qalma. Bir
şey olsa, özüm sənə zəng vuracağam. Dedim ki,
oğul, mən neçə gündür, yata bilmirəm. Dedi ki,
ana, vallah, vaxt olmur. Baş qarışıb, zəng vura

bilmirəm. Sən rahat yat. Mən də gedirəm yatam. Demə, oğlum müharibənin
içindədir. Amma mənə təskinlik verirmiş. Sonuncu dəfə danışıb, bizimlə vidalaşdı.
Çox sevdiyi Vətən torpağına qovuşdu. Allah onunla birgə bütün şəhidlərimizin
ruhunu şad etsin.

(10.02.1996-20.10.2020)

(14.09.1998-21.10.2020)

  İlk dəfə Qarabağ atlarını
muxtar diyarımızda görmək
mənim üçün unudulmaz
oldu. Qarabağ atlarını indi
televiziya ekranlarında öz
doğma yurd yerlərində –
Şuşamızda, Cıdır düzündə
görürük. Qarabağ atları ye-
nidən dünyaca məşhur ya-
rış meydanlarında şahə qal-
xır. “At muraddır”, – deyib
atalarımız, bizdə illər sonra
muradımıza – Qarabağımı-
za qovuşduq. Arzu edirik ki,
Cıdır düzündə Qarabağ at-
larının yarışını izləmək xoş-
bəxtliyi hər birimizə – bü-
tün azərbaycanlılara qismət
olsun!

    Dünyaca məşhur Qarabağ atla-
rının Naxçıvana gətirildiyini öy-
rənəndə, sözün düzü, həm sevin-
dim, həm də təəccübləndim. Qa-
rabağ atlarını ilk dəfə görə bilmək
istəyi mənim üçün böyük maraq
yaratdı. Buna görə də onların sax-
landıqları ünvana – Babək rayo-
nunun Badaşqan kəndində yerlə-
şən Atçılıq İstirahət Mərkəzinə tə-
ləsdim və “Şərq qapısı” qəzetinin
əməkdaşı olaraq budəfəki yazım-
da Qarabağ atlarından söhbət aç-
mağı qərara aldım. Onları daha
yaxından görmək üçün üz tutduq
adıçəkilən ünvana. Bu atlarla ilk
tanışlığımda onlar məni çox hey-
rətləndirdi. Boynu orta uzunluq-

da, incə bədən quruluşu, zərif tük-
lərin hər birinin ucunda sanki qı-
ğılcım dənələri parlayır bu atların.
Gözqamaşdırıcı parlaq rəngə sa-
hib qabarıq gözləri var: sanki əzə-
mətini Qarabağ dağlarından, rən-
gini isə dağlara şəfəqsaçan Gü-
nəşdən alıb.
    “Bəs Qarabağ atlarını digər at-
lardan fərqləndirən cəhət nədir?”
sualımın cavabını həmin atlara
qulluq edən Şamxal Hüseynlidən
öyrəndim. O bildirdi ki, Qarabağ
atları yaraşığı, dözümlülüyü və
sürətinə görə seçilir. Bununla ya-
naşı, Qarabağ atları yemə qarşı tə-
ləbkar deyillər. Dırnaqlarının
möhkəmliyi, hərəkətlərində ağır-

lıq mərkəzini çevik saxlamaq qa-
biliyyətinin olması və bununla ən
sürətli qaçış zamanı belə ani ola-
raq vəziyyətini dəyişərək dayan-
maq qabiliyyətləri ilə üstünlük
qazanırlar.
    Müsahibimiz dedi ki, onlara
baxmaq məsuliyyət tələb edir. Biz
də onlara xüsusi qayğı ilə yanaşı-
rıq. Buraya üz tutan qonaqların da
marağını ilk olaraq Qarabağ atları
çəkir, bizdən atlar barədə öyrən-
məyə çalışırlar.
    Şamxal Hüseynli əlavə etdi ki,
özü də atlara qulluq etməyi çox
sevir. Onun fikrincə, atların dili
olmasa da, hissiyyatları çox güclü
olur. İnsanın ona qarşı hansı niy-

yətlə yaxınlaşmasını hiss edir.
Belə ki, atçılıq aktiv idman növü
kimi əyləncədir. Həmçinin at ça-
parkən insanın əsəbləri də sakitlə-
şir. Qarabağ atlarını isə çapmaq
həm qürurverici, həm də çox
zövqlüdür.
    Tarixə nəzər salan zaman görü-
rük ki, ermənilər Qarabağ atlarına
sahib çıxmaq üçün müxtəlif cəhd-
lər göstəriblər. Lakin buna bax-
mayaraq, həmin dövrdə Qarabağ
atları döyüş bölgəsindən çıхarıla-
raq müxtəlif ərazilərə aparılıb.
Belə ki, bu keşməkeşli çətinliklə-
rə rəğmən, Azərbaycanın yerli ge-
nofondundan olan Qarabağ atları-
nı bu günədək qoruyub saxlamaq

mümkün olub. 
    İlk dəfə Qarabağ atlarını
muxtar diyarımızda görmək mə-
nim üçün unudulmaz oldu. Qara-
bağ atlarını indi televiziya ekran-
larında öz doğma yurd yerlərində
– Şuşamızda, Cıdır düzündə gö-
rürük. Qarabağ atları yenidən
dünyaca məşhur yarış meydanla-
rında şahə qalxır. “At muraddır”,
– deyib atalarımız, biz də illər
sonra muradımıza – Qarabağımı-
za qovuşduq. Arzu edirik ki, Cı-
dır düzündə Qarabağ atlarının
yarışını izləmək xoşbəxtliyi hər
birimizə – bütün azərbaycanlıla-
ra qismət olsun!

- Bülbül QULİyeVA

    Xalq mahnısının musiqisinin müəllifi bi-
linməsə də, sözlərinin Seyid Əbülqasim
Nəbatiyə aid olduğu deyilir. Onun da “Xan-
çobanı” imzasıyla bəzi qəzəlləri olub. İd-
dialardan birinə görə, “Sarı gəlin” xalq
mahnısı və “Apardı sellər Saranı” bir-biri
ilə əlaqədardır. Sübut olunmasa da, “sarı”
sözünün “Sara” ilə əlaqəli olduğu deyilir. 
    Folklorşünas alim, filologiya üzrə fəlsə-
fə doktoru, dosent Məhsəti İsmayıl “Nax-
çıvan əfsanələri” monoqrafiyasında Arpa-
çayla bağlı bir çox məqamlara toxunub.
Hətta kitabda akadеmik İsa Həbibbəylinin
“Gеdin dеyin Xançоbana” məqaləsində əf-
sanə vasitəsilə maraqlı tarixi-tоpоnimik
fakt qeyd olunub. Tədqiqatçı Sara əfsanə-
sində Muğan düzündən Kür çayının axdı-
ğını qеyd еdir və diqqəti Arpaçay haqqında
söylənilən əfsanədə, Şərur rayonunda, Ar-

paçaya yaxın ərazidəki Muğanlı, Muğan-
cıq-Müslüm, Muğancıq-Mehrab kəndləri-
nin adını çəkir. Alim bu kəndlərin əfsanə
ilə bağlı оlduğunu söyləyir. Əfsanədə “Ge-
din deyin Xançobana, gəlməsin bu il Mu-
ğana” mahnısında xatırlanan “Muğan” tо-
pоniminin Şərur rayonunda, Arpaçay sahi-
lindəki Muğancıq kəndi ilə bağlı olduğunu
bildirir. 
    Kəndin yaşlı sakinlərinin dediyinə görə,
Arpaçay bəzən elə daşarmış ki, çoxlu itkiyə
səbəb olarmış. Bir əfsanəyə görə, Sara adlı
qız sevgilisi Xançobanı Arpaçayın kənarın-
da gözləyərkən onu sel aparır. 
    Başqa bir əfsanədə deyilir ki, qоnşu
kənddə Sara adlı bir qız olub və günlərin
bir günü bu qızı qоnşu kəndə ərə vеrirmiş-
lər. Çay kükrəyib gəlini at qarışıq götürüb
aparır. Saranın könlü qubar olan anası ba-

yatı çəkib çaybоyu ağlayırmış.
    Bu gün hər birimiz həmin mahnını züm-
zümə etdikdə sanki o yanğını qəlbimizdə
hiss edirik... 
    Arpa çayı aşdı daşdı, 
    Sеl Saranı aldı qaçdı. 
    Alagözlü, qələm qaşlı,
    Apardı sеllər Saranı, 
    Bir alagözlü balanı. 
    Bəli, çayın ümumi təsvirində cоşqunluq,
kükrəmə var və çayın daşqınlığı sеlə dönür.
Selə dönən Arpaçay, indi nakam məhəbbə-
tin göz yaşlarıtək öz məcrasıyla axıb gedir,
mahnılarda qəlbimizi riqqətə gətirir.
    Mahnının ən məşhur ifaçıları arasında
Səxavət Məmmədov, Xalq artistləri Könül
Xasıyeva, Alim Qasımov, Qədir Rüstəmov
və başqaları da var. 

- Aidə İBRAHİMOVA

Azərbaycan xalq mahnılarında

xalqın həyatı, mübarizəsi, 

zərif bəşəri duyğuları, sevinc və 

kədəri öz əksini tapmışdır. 

Nakam sevginin hekayəsi 

üzərində yazılan “Apardı 

sellər Saranı” mahnısı 

Azərbaycanın ən qədim 

xalq mahnılarındandır. Xalqın 

dilində böyük yanğı ilə 

zümzümə olunan bu 

mahnının sözləri, həqiqətən də,

çox təsirlidir və haqqında

əfsanələr danışılır. 

Hörmətli seçicilər!

    Müşahidə Naxçıvan Muxtar Respublikasının bütün
ərazisində, bir seçki dairəsinin ərazisində, habelə
müvafiq seçki komissiyalarının  iclaslarını xüsusi icazə
əsasında müşahidə etməklə aparıla bilər.

 – Seçki komissiyalarının üzvləri, müvafiq seçki
dairəsi üzrə qeydə alınmış namizədlər və onların səla-
hiyyətli nümayəndələri, yaxud onların vəkil edilmiş
şəxsləri, siyasi partiyaların vəkil edilmiş şəxsləri seçki
komissiyasının iclaslarını, habelə səslərin hesablanmasını,
məntəqə və dairə seçki komissiyalarında seçki bülle-
tenləri, seçici siyahıları ilə, səsvermənin nəticələri və
yekunları haqqında protokollarla müvafiq işin aparıl-
masını müşahidə etmək və onlarla tanış olmaq, dairə
və məntəqə seçki komissiyalarının qərarlarının və digər
seçki sənədlərinin (seçici siyahıları, seçki bülletenləri
və imza vərəqələri istisna olmaqla) surətlərini almaq,
seçki komissiyalarında digər seçki hərəkətlərinin həyata
keçirilməsini müşahidə etmək hüququna malikdirlər.

 – Müvafiq seçki komissiyalarının iclaslarında iştirak
etmək və adıçəkilən sənədlərlə tanış olmaq üçün  seçki
qanunvericiliyinə görə, yuxarıda göstərilən şəxslərin
seçki komissiyalarından əlavə icazə almaları və ya
müşahidəçi qismində qeydiyyatdan keçmələri tələb
olunmur. Müvafiq seçki komissiyası onların seçki sə-
nədləri ilə iş aparılan və ya səslər hesablanan yerə
sərbəst daxil olmasını təmin edir.
    Naxçıvan Muxtar Respublikasında aktiv seçki hü-
ququna malik olan vətəndaşlar, o cümlədən “Naxçıvan
Muxtar Respublikası Ali Məclisinə seçkilər haqqında”
Naxçıvan Muxtar Respublikası Qanununun 41-ci mad-
dəsində göstərilən xarici vətəndaşlar müşahidəçi qismində
çıxış edə bilərlər.

 – Müşahidəçi müşahidəni öz təşəbbüsü ilə və ya
qeydə alınmış namizədin, siyasi partiyanın və seçkilər
sahəsində fəaliyyət göstərən qeyri-hökumət təşkilatının
təşəbbüsü əsasında apara bilər.

 – Naxçıvan Muxtar Respublikasının bütün ərazisində
müşahidənin aparılmasına dair ərizə seçkilərin təyin
edildiyi gündən başlayaraq seçkilərin keçirilməsinə 10
gün qalanadək Mərkəzi Seçki Komissiyasına təqdim
edilə bilər. Ərizədə müşahidə aparmaq niyyətində olan
şəxsin soyadı, adı, atasının adı, yaşayış yerinin  ünvanı,
şəxsiyyət vəsiqəsinin seriya və nömrəsi,  zərurət olduqda
isə həm də maraqları təmsil olunacaq siyasi partiyanın
(siyasi partiyalar blokunun) adı və hüquqi ünvanı gös-
tərilməlidir. Ərizəyə 2 fotoşəkil əlavə olunmalıdır. Hər
bir ərizəyə dair qərar onun verildiyi tarixdən başlayaraq
3 gün müddətində qəbul olunmalıdır. Müşahidənin ke-
çirilməsinə rədd cavabı yalnız ərizədə göstərilən mə-
lumatlar təsdiq olunmadıqda verilə bilər. 

    Müşahidənin aparılmasına icazə verildikdə, müşa-
hidəçiyə Mərkəzi Seçki Komissiyasının müəyyən etdiyi
formada hazırlanmış lövhəcik verilir.

  – Seçki dairəsinin ərazisində müşahidənin aparıl-
masına dair ərizə dairə seçki komissiyalarının forma-
laşdığı gündən başlayaraq seçkilərin keçirilməsinə
5 gün qalanadək müvafiq dairə seçki komissiyasına
təqdim edilə bilər. Ərizədə müşahidə aparmaq niyyətində
olan şəxsin soyadı, adı, atasının adı, yaşayış yerinin
ünvanı, şəxsiyyət vəsiqəsinin seriya və nömrəsi, zərurət
olduqda isə maraqları təmsil olunacaq namizədin
soyadı, adı, atasının adı göstərilməlidir. Ərizəyə 2 fo-
toşəkil əlavə olunmalıdır. Hər bir ərizəyə dair qərarın
qəbul edilmə müddəti ərizənin verildiyi tarixdən baş-
layaraq 2 gündən artıq ola bilməz. Müşahidənin keçi-
rilməsinə rədd cavabı yalnız ərizədə göstərilən məlu-
matlar təsdiq olunmadıqda verilə bilər. Müşahidənin
keçirilməsinə dairə seçki komissiyası tərəfindən icazə
verilmədikdə, dairə seçki komissiyasının bu qərarından
Mərkəzi Seçki Komissiyasına şikayət verilə bilər. Mü-
şahidənin aparılmasına icazə verildikdə, dairə seçki
komissiyası müşahidəçiyə Mərkəzi Seçki Komissiyasının
müəyyən etdiyi formada hazırlanmış lövhəcik verir.
              Seçki komissiyalarının iclaslarında seçki 

sənədləri ilə və səslərin hesablanması ilə 
əlaqədar işin gedişində media subyektlərinin 

nümayəndələrinin iştirak etmək hüququ vardır.

 – Müvafiq seçki komissiyası yuxarı seçki komissi-
yalarını, qeydə alınmış hər bir namizədi və ya onun
səlahiyyətli nümayəndəsini, namizədi qeydə alınmış
siyasi partiyanın vəkil edilmiş şəxslərini, komissiyanın
iclasında iştirak etmək hüququ olan müşahidəçiləri
seçki sənədləri ilə işin və komissiyanın iclaslarının
vaxtı haqqında məlumatlandırır.

 – Seçki komissiyalarında rəsmi daxil olmuş şika-
yətlərə baxıldıqda maraqlı tərəflərin nümayəndələrinin
iclasda iştirak etmək hüququ vardır.

 – Seçki komissiyaları vətəndaşlara “Naxçıvan
Muxtar Respublikası Ali Məclisinə seçkilər haqqında”
Naxçıvan Muxtar Respublikası Qanununa uyğun olaraq
qeydə alınmış namizədlərin hər birinin tərcümeyi-
halı, qeydiyyatının nəticələri, namizədlərin siyahısı
haqqında və seçki komissiyasına onların barəsində
daxil olmuş digər məlumatlar, namizədlə əlaqədar
səsvermənin nəticələri haqqında məlumat verirlər.

 – Seçki komissiyalarının üzvləri, müvafiq seçki
dairəsi üzrə qeydə alınmış namizədlər və onların sə-

lahiyyətli nümayəndələri, yaxud onların vəkil edilmiş
şəxsləri, siyasi partiyaların vəkil edilmiş şəxsləri, mü-
şahidəçilər, o cümlədən beynəlxalq müşahidəçilər,
media subyektlərinin nümayəndələri bütün seçki ko-
missiyalarında seçki hərəkətlərinin həyata keçirilməsini,
səsvermənin nəticələrinin və seçkilərin yekunlarının
müəyyənləşdirilməsini, səsvermənin nəticələri və seç-
kilərin yekunları (ümumi yekunları) haqqında proto-
kolların tərtib olunmasını, habelə səslərin hesablanmasını
və yenidən hesablanmasını müşahidə edə bilərlər.

        Mərkəzi Seçki Komissiyası tərəfindən verilən
lövhəcikdə bu hüquq göstərilməlidir.

 – Seçki komissiyasının bütün üzvlərinin,  müvafiq
seçki dairəsi üzrə qeydə alınmış namizədlərin və
onların səlahiyyətli nümayəndələrinin, yaxud onların
vəkil edilmiş şəxslərinin, siyasi partiyaların vəkil
edilmiş şəxslərinin və müşahidəçilərin hərbi hissələrdə
yaradılmış seçki məntəqələri də daxil olmaqla istənilən
seçki məntəqəsinin səsvermə otağına maneəsiz buraxılışı
təmin edilməlidir.

 – Səsvermə günü səsvermə otağında olan bütün
səlahiyyətli şəxslərin, o cümlədən məntəqə seçki ko-
missiyası üzvlərinin, seçki komissiyasının bütün üzv-
lərinin,  müvafiq seçki dairəsi üzrə qeydə alınmış na-
mizədlərin və onların səlahiyyətli nümayəndələrinin,
yaxud onların vəkil edilmiş şəxslərinin, siyasi parti-
yaların vəkil edilmiş şəxslərinin, media subyektləri
nümayəndələrinin Mərkəzi Seçki Komissiyasının
müəyyən etdiyi formada, həmin şəxsin statusunu
müəyyən etməyə imkan verən, soyadı, adı, atasının
adı, vəzifəsi və fotoşəkli olan lövhəciyi olmalıdır.

 – Müşahidəçinin soyadı, adı, atasının adı, yaşayış
yerinin ünvanı, habelə onun göndərildiyi seçki ko-
missiyası (komissiyaları) göstərilmiş, eləcə də ma-
raqlarını təmsil etdiyi qeydə alınmış namizədin, siyasi
partiyanın adı göstərilən lövhəciyi olmalıdır. Lövhəcik
şəxsiyyət vəsiqəsi və ya onu əvəz edən sənəd təqdim
edildikdə etibarlı sayılır. Müşahidəçinin göndərilməsi
haqqında qabaqcadan xəbər vermək tələb edilmir.

 – Səsvermə günü səsvermə otağında olan və seçki
hərəkətlərinin həyata keçirilməsini müşahidə edən
şəxslərin siyahısı məntəqə seçki komissiyasının katibi
tərəfindən aparılır.

Naxçıvan Muxtar Respublikası
Mərkəzi Seçki Komissiyasının 

Seçki marafonu – 2024

Naxçıvan Muxtar Respublikası Ali Məclisinə 
seçkilər 45 seçki dairəsi üzrə keçiriləcəkdir.

Müşahidənin keçirilməsinə Mərkəzi Seçki Komis-
siyası tərəfindən icazə verilmədikdə Mərkəzi Seçki

Komissiyasının bu qərarından Naxçıvan
Muxtar Respublikasının Ali Məhkəməsinə 

şikayət verilə bilər.

Səsvermə gününədək seçki komissiyasının iclasını
müşahidə etmək hüququna yalnız Mərkəzi Seçki

Komissiyasının müəyyən etdiyi qaydada 
Mərkəzi Seçki Komissiyasında bu hüququn əldə

edilməsi üçün qeydiyyatdan keçməklə xüsusi 
icazə almış müşahidəçilər malikdirlər.

    Naxçıvanda bu il sentyabrın 1-nə
təyin edilmiş Milli Məclisə növbədən-
kənar seçkilərlə əlaqədar Mərkəzi
Seçki Komissiyasının Daxili İşlər
Nazir liyi ilə birgə layihəsi çərçivəsin-
də seminar-müşavirə keçirilib.
    Muxtar respublikanın Daxili İşlər
Nazirliyində təşkil edilən seminar-mü-
şavirədə əvvəlcə Ümummilli Lideri-
miz Heydər Əliyevin və şəhidlərin
əziz xatirəsi bir dəqiqəlik sükutla yad
olunub. Tədbirdə Mərkəzi Seçki Ko-
missiyasının və Daxili İşlər Nazirliyi-
nin nümayəndələri, muxtar republika
üzrə 6 seçki dairəsinin dairə seçki ko-
missiyalarının sədrləri, polis idarələri
və şöbələrinin əməkdaşları iştirak
ediblər.
    Mərkəzi Seçki Komissiyasının
üzvü İlham Məmmədov Fransanın
paytaxtı Parisdə keçirilən Yay Olimpi-
ya Oyunlarında Azərbaycan cüdoçusu
Hidayət Heydərovun fransalı Con
Benjamin Qabanı məğlub edərək qızıl
medal qazanması münasibətilə təbrik-

lərini çatdırıb, seminar-müşavirə-
nin əhəmiyyətindən bəhs edib.

Naxçıvan Muxtar Respublika-
sı Daxili İşlər Nazirliyinin İcti-
mai Təhlükəsizlik İdarəsinin rəi-
si Cavid Cəfərov Milli Məclisə
seçkilərin hazırlanıb keçirilmə-
sində, seçkiqabağı təşviqat döv-
ründə, habelə səsvermə günü və

ondan sonrakı proseslərdə polis
əməkdaşlarının qanunvericiliklə
müəyyənləşdirilmiş rol və vəzifələrin-
dən danışıb.
    Sonra Mərkəzi Seçki Komissiyası-
nın üzvü İlkin Şahbazov seçki sub-
yektləri, onların hüquq və vəzifələri,
seçki subyektlərinin fəaliyyətinə qa-
nunsuz müdaxilənin yolverilməzliyi
ilə bağlı çıxış edib.
    Daxili İşlər Nazirliyinin Baş İcti-
mai Təhlükəsizlik İdarəsinin rəisi Sə-
nan Əliyev seçki kampaniyası dövrün-
də və seçkilərin keçirildiyi gün ictimai
qaydanın təmin edilməsi ilə bağlı po-
lis əməkdaşlarının hüquq və vəzifələ-
ri, seçkidən sonrakı dövrdə seçki bül-
letenlərin və digər seçki sənədlərinin
dairə və Mərkəzi Seçki Komissiyasına
gətirilməsi zamanı təhlükəsizlik təd-
birlərinin görülməsi barədə məlumat
verib.
    Sonda seminar-müşavirə iştirakçı-
larını maraqlandıran suallar cavab-
landırılıb.

Milli Məclisə seçkilərdə polisin xidməti fəaliyyətinə 
həsr olunan seminar-müşavirə keçirilib

    Naxçıvan Dövlət Universitetin-
də 600-dən yuxarı bal toplayan
abituriyentlərlə görüş keçirilib.
Görüşdə Naxçıvan Dövlət Unive-
sitetinin rektoru Elbrus İsayev və
Naxçıvan Muxtar Respublikasının
təhsil naziri Elxan Nəcəfov iştirak
ediblər. 
    Universitetin  tanıtım filminin
nümayişindən sonra çıxış edən
ali təhsil ocağının rektoru Elbrus
İsayev universitet haqqında ət-
raflı məlumat verib. Qeyd olu-
nub ki, çoxminli tələbə kollekti-
vinə malik olan bu təhsil müəssisəsinin bey-
nəlxalq əlaqələri, Türkiyənin nüfuzlu ali təh-
sil müəssisələri arasında imzalanan əmək-
daşlıq memorandumları, ikili diplom layihə-
ləri, peşəkar xarici mütəxəssislərin tədris
prosesinə cəlbi, eləcə də müasir tədris tex-
nologiyalarının tətbiqi, ingilisdilli ixtisasla-
rın sayının artırılması, tələbə-müəllim mo-
billiyi və beynəlxalq təcrübə proqramları ix-
tisaslı mütəxəssislərin hazırlanmasına he-
sablanıb. Diqqətə çatdırılıb ki, 2023-2024-cü
tədris ilində universitet tərəfindən xüsusi tə-
qaüd proqramı tətbiq edilərək 600-649 arası
bal toplayanlara 1 il ərzində 200 manat,
650-dən yüksək bal toplayan tələbələrə isə
1 il ərzində 250 manat təqaüd verilməsi nə-
zərdə tutulub. Tələbələrin elmi və sosial ba-
carıqlarının inkişafının vacibliyini vurğula-
yan Elbrus İsayev bu sahədə ali təhsil oca-
ğında tələbə təşkilatlarının rolunu xüsusi

qeyd edib. Rektor abituriyentləri təbrik edib
və onlara təhsil həyatında uğurlar arzulayıb. 
    Naxçıvan Muxtar Respublikasının təhsil nazi-
ri Elxan Nəcəfov universitetlər arasında rəqa-
bət mühitinin formalaşmasında abituriyentlərin
rolundan bəhs edib.  Diqqətə çatdırılıb ki, ötən
illər ərzində Dövlət İmtahan Mərkəzinin həyata
keçirdiyi qəbul imtahanlarındakı göstəricilərə
görə muxtar respublika məktəbləri ölkə üzrə 2-ci
yerdə qərarlaşıb. İxtisas seçimində diqqət olun-
malı məqamlardan danışan təhsil naziri tələbə-
lik dövründə də elmi yolda əzmlə çalışmağın
önəmini qeyd edib və abituriyentlərə müvəffə-
qiyyətlər arzu edib. 
    Daha sonra yüksək bal toplayan abituriyent -
lərə hədiyyələr təqdim edilib. 
    Sonda abituriyentlər universitetdəki maddi-
texniki baza ilə yaxından tanış olub, fakültələr-
dəki auditoriya, kabinə və laboratoriyalara əya-
ni baxış keçiriblər.

600-dən yuxarı bal toplayan  
abituriyentlərlə görüş

    Bu ünvan şəhərimizin mərkə-
zində, avtomobillərin fasiləsiz hə-
rəkət etdiyi magistral yolun kəna-
rındadır. Günün erkən saatlarında
nisbətən sakitliyə bürünsə də, ax-
şama doğru, Günəşin zərrin şəfəq-
ləri Araz çayı üzərindən qüruba sı-
ğınanda cansıxıcı sükut öz yerini
insanda müsbət enerji yaradan səs-
küyə verir. Uşaqların şən-şaqraq
gülüşləri qocaların, cavanların tə-
bəssümünə qarışır, bu səmimi gü-
lüşlərin ətrafa yayıldığı həmin sa-
atlarda neçə-neçə adaxlı gənc eyni
məkanda görüşür – fəvvarənin kə-
narında. Neçə-neçə həvəskar yeni-
yetmə, tələbə böyük şövqlə kiçik
qayıqlara minib parkı dövrəyə alan
kanalın seyrinə çıxmaq üçün eyni
yerdə dayanır. Bəzən dəqiqələrlə,
saatlarla kanalın ətrafı insanlarla
dolu olur. Onlar həvəslə öz sırala-
rını gözləyir, növbə onlara gəlib
çatanda isə kiçik qayıqlara əyləşib

illərdir, gəzib-dolaşdıqları bu parkı
fərqli baxış bucağından izləməyə
başlayırlar. İlin bu dövrlərində yer-
li və əcnəbi qonaqları da həmin
ünvanda görmək mümkündür. Bir
sözlə, çoxlarına xatirələrlə zəngin
olan bu ünvan 50 ilə yaxındır ki,
doğma naxçıvanlılarla birgə şəhə-
rimizin qonaqlarının cisminə, ru-
huna dinclik bəxş edir…
    Ailə böyüklərindən eşitmişəm
ki, Naxçıvan şəhərində yaradılan
ilk əyləncə yeri məhz bura olub;
indiki adı ilə desək, Heydər Əliyev
Mədəniyyət və İstirahət Parkı.
Ərazisi çox böyük olmasa da, may
ayından ta ki payızın sərin mehi
duyulana qədər insanlarla dolu

olur, necə deyərlər, insanları öz
ağuşuna alır. Burada istənilən yaş
qrupundan olanları görmək müm-

kündür: uşaq, yeniyetmə, yaşlı,
ahıl, qoca…
    Qeyd edək ki, bu istirahət mə-
kanı 2009-cu ildə əsaslı şəkildə
bərpa edilib və 4,7 hektarlıq park
xüsusi layihə əsasında yenidən qu-
rulub. Burada musiqili fəvvarə və
şəlalə kompleksi, karusel və 
attraksionlar quraşdırılıb, həmçi-
nin kanalda qayıqla gəzinti üçün
şərait yaradılıb, o cümlədən deko-
rativ ağac və gül kolları əkilib,
işıqlandırma sistemi yeniləşdirilib.
Parkın baştağı isə yenidənqurma
işlərindən sonra cəlbedici görkəm
alıb.
    Parkı gəzib dolaşdıqca bir-birin-
dən maraqlı mənzərələrə şahid olu-
ruq. Və gördüklərimiz onu söylə-
məyə əsas verir ki, ötən illərlə mü-
qayisədə burada müxtəlif xidmət
sahələrinin, əyləncə guşələrinin, is-
tirahət yerlərinin sayı daha da ar-
tıb. Bu da uşaqların parka daha çox

maraq göstərməsinə, o
cümlədən böyüklərin
vaxtlarını səmərəli ke-
çirmələrinə şərait yara-
dır. Parkda bir neçə şə-
hər sakininə yaxınlaşıb
həmsöhbət oluruq. Mü-
sahibimiz Sona Hüsey-
nova deyir: “Yay tətili

başladığı gündən etibarən, hər həf-
təsonu övladlarımı parka gəzməyə
gətirirəm. Şəhərimizdə uşaqlar
üçün əyləncə ünvanları çoxdur,
parklar kifayət qədər var, lakin
bura mənim və övladlarımın daha
çox xoşuna gəlir. Vaxtımızın, təqri-
bən, bir-iki saatını burada keçiririk.
Gəzintimiz yekunlaşanda isə par-

kın yuxarısında yerləşən, hər kəsin
“Şəlalə” dondurma yeri kimi tanı-
dığı məkana gedirik. Oranın don-

durması çox məşhurdur. Xatırlayı-
ram ki, mən də uşaq olanda atam,
anam məni bura oynamağa gətirər-
dilər. Bu məkanın mənim kimi bir
çoxlarında yaddan çıxmayan xati-
rəsi var”.
    Digər bir müsahibimiz, 65 yaşlı
Bayram Ələkbərovun sözlərinə
görə, bu park yalnız indi yox, elə
30-35 il bundan öncə də şəhər sa-

kinlərinin ən çox üz tut-
duğu ünvanlardan biri,
hətta birincisi olub: “Bu
parkın tikilib istifadəyə
verildiyi illəri yaxşı xa-
tırlayıram. Şəhər sakin-
ləri böyük maraqla bura
üz tutar, gəzər, vaxtları-
nı səmərəli keçirər, im-

kan tapdıqda xatirə şəkli çəkdirər-
dilər. İmkan tapdıqda ona görə de-
yirəm ki, sözügedən illərdə şəhəri-

mizdə fotoqraf tapmaq çox çətin
idi, mobil telefonlar, demək olar
ki, yox səviyyəsində idi. İndi şəhə-
rimizin hansı tərəfinə baxsan, gənc
fotoqraflar əllərindəki fotoaparat-
ları ilə şəkil çəkir, video hazırlayır,
bir sözlə, çörək pulu qazanırlar.
Onu da deyim ki, həmin illərdə çə-
kilən şəkillərdən mənim xatirə al-
bomumda da var. Xatırlayıram ki,
o zamanlar pionerləri məktəbdən
bura gəzməyə gətirirdilər. Əyinlə-
rində ağ köynək, boyunlarında qır-
mızı qalstuk, ağ önlük, oğlanların
qara rəngli xüsusi məktəb kostyu-
mu parka fərqli gözəllik verirdi. O
zamanlar indi olduğu kimi, kanal-
da qayıqlar üzürdü, ancaq onlar
sovet dövründə istehsal edilən ki-

çik, motorlu qayıqlar idi. Bununla
yanaşı, parkın mərkəzində karusel
də var idi. İndi parkın görkəmi bir
xeyli dəyişib, bura üz tutanların
sayı da günü-gündən artır.
    İllər gəlib keçsə də, Heydər
Əliyev Mədəniyyət və İstirahət
Parkının sadiq qonaqları yenə bu
ünvandadırlar. Böyüklər sanki bir
adət kimi bu məkana tez-tez gəlir-
lər. Onlar öz övladlarına uşaqlıq
illərindən danışarkən bu parkda
qaçıb oynadıqları günləri xatırla-
yır, yaşlı nəsil buranın hər guşəsi-

ni qarış-qarış gəzdikcə gənclik il-
ləri gözləri qarşısından kinolent
kimi keçir. Parkın görkəminə, o
cümlədən bura üz tutan insanların

çöhrəsinə tamaşa etdikcə isə qey-
ri-ixtiyari bu fikirlər keçdi ağlım-
dan: insanın cisminə, ruhuna dinc-
lik verən təkcə dağ, daş, park-xi-
yaban, ya da sevgilinlə tamaşa et-
diyin fəvvarənin o aramsız axan
suyu deyil. Həm də insanın cis-
mindəki yorğunluğu, ruhundakı
süstlüyü bir anın içində aradan
qaldıran ömrünün ən xoş günlərini
keçirdiyi, doyunca deyib-güldüyü,
sevdikləri ilə doyunca vaxt keçir-
diyi günlərin şirin xatirəsidir…

- Məcid RƏŞADƏTOĞLU

İtmişdir
Şərur rayonu, Yengicə

kənd sakini Əliyeva Sona İdris
qızının adına verilmiş JN-234
nömrəli torpağa mülkiyyət hü-
ququna dair dövlət aktı itdiyin-
dən etibarsız sayılır.

***
Naxçıvan şəhəri, 20 Yan-

var küçəsi, döngə 1, ev 7A-da
yaşamış İsmayılov İbrahim
Yaqub oğlunun adına olan evin
12602 inventar nömrəli texniki
pasportu itdiyindən etibarsız
sayılır.

***
Culfa rayonu, Qazançı

kənd sakini Əliyev Ədalət Nə-
sirulla oğluna məxsus JN-47B

nömrəli “Torpağın mülkiyyətə
verilməsinə dair şəhadətnamə”
itdiyindən etibarsız sayılır.

***
Culfa rayonu, Qızılca

kəndində yaşamış Novruzov
Novruz Nəcəf oğlunun adına
olan JN-108A nömrəli “Torpa-
ğın mülkiyyətə verilməsinə
dair şəhadətnamə” itdiyindən
etibarsız sayılır.

***
Şərur rayonu, Yengicə

kənd sakini Nəcəfov Fərəməz
Ələşrəf oğlunun adına olan
JN-301A və JN-301B nömrəli
“Torpağın mülkiyyətə verilmə-
sinə dair şəhadətnamələr” itdi-
yindən etibarsız sayılır.

***
Babək rayonu, Kalbaoruc

Dizə kənd sakini Mikayılov
Etibar Təyyar oğlunun adına
olan JN-006B nömrəli,
10302048 kodlu “Torpağın
mülkiyyətə verilməsinə dair
şəhadətnamə” itdiyindən eti-
barsız sayılır.

***
Naxçıvan şəhəri, C.Nax-

çıvanski küçəsi 16A-da yaşamış
Bağırova Dilbər Əhməd qızı-
nın və Bağırov Hüseyn Bay-
ramqulu oğlunun adına olan
evin 104013002904-10301 re-
yestr nömrəli, 4304 inventar
nömrəli texniki pasportu itdi-
yindən etibarsız sayılır.

***
Şərur rayonu, Arbatan

kənd sakini Süleymanov Mə-
zahir Məmməd oğlunun adına
olan 102013001399-10301 re-
yestr nömrəli texniki pasport
və çıxarış itdiyindən etibarsız
sayılır.

    Dövlət İmtahan Mərkəzi tərəfindən keçiri-
lən buraxılış imtahanında muxtar respublika
üzrə ən yüksək nəticəni Culfa şəhər 3 nömrəli
tam orta məktəbin şagirdi Kənan İsmayıllı
göstərib. O, buraxılış imtahanında, ümumilik-
də, 691,9 bal toplayaraq bu uğura imza atıb. 
    Kənan sevincini “Şərq qapısı” qəzeti ilə
bölüşüb: “Təbii ki, belə bir nəticə asanlıqla
əldə olunmur. Bunun arxasında çəkilən əziy-
yət, fədakarlıq və yuxusuz gecələr dayanır.
Dayanmadan bütün əzmim və iradəmlə çalış-
dım və məqsədimə nail oldum. Düşünürəm
ki, hər bir abituriyent imtahana hazırlıq müd-
dətini olduqca məhsuldar keçirməlidir. Mən
də hər zaman dərslərimdə əlimdən gəldiyi qə-
dər məsuliyyətli olmağa çalışmışam. İmtaha-
na kimi bir çox sınaq imtahanlarında yüksək
nəticə əldə edərək uğur qazanmışam. Bir çox

hallarda dərslərimə hazırlaşmaq
üçün sosial şəbəkələrdən  fayda-
lanmışam. Fikrimcə, xeyirimizə
istifadə etdikdə sosial şəbəkələr
olduqca faydalıdır. Əks təqdirdə,
sosial şəbəkələr insanda asılılıq
yaradır, bu da boşuna və səmərə-
siz keçən zaman deməkdir. Mənim əsas hədə-
fim Hüquqşünaslıq ixtisasıdır və məqsədim
gələcəkdə ölkəmizin daim inkişafını təmin
edəcək işlər görməkdir”.
    Kənan onu da bildirdi ki, Respublika fənn
olimpiadasında Azərbaycan dili və ədəbiyyat
fənləri üzrə iştirak edərək yarımfinal mərhələ-
sinə kimi yüksəlib. Bununla yanaşı, tez-tez sı-
naq imtahanlarında iştirak edən Kənan vaxtını
düzgün bölüşdürmək, həyəcanını idarə etmək
kimi təcrübələr qazanıb: “Belə yüksək nailiy-

yətlər əldə etməyimdə özümlə yanaşı,
valideynlərim və müəllimlərimin üzə-
rimdə böyük əməyi var. Düşünürəm
ki, imtahanların məsuliyyətini dərk
edən hər bir abituriyent bunu müvəq-
qəti çətinlik adlandırıb yoluna əzmlə
davam etməlidir”.

O, 9-cu sinifdə təhsil aldığı vaxt at-
testat imtahanında istədiyi nəticəni

əldə edə bilməyib və buraxılış imtahanında
maksimum nəticə qazanmağı qarşısına məq-
səd qoyub: “Bundan əlavə, cəmiyyətdə yer
tutmaq, özünə dayaq tapmaq istəyən gənclərlə
sıx kontaktda olmaq, bir-birimizə bu yolda
dəstək olmaq qarşıma qoyduğum məqsədlə-
rim sırasındadır. Bu gün çox sevincli və qü-
rurluyam”.
    Biz də Kənanı təbrik edir, ona gələcək tələ-
bəlik və həyat yollarında uğurlar arzu edirik.

- Bülbül QULİyeVA

Muxtar respublika birincisi


